Bisaru KELE LUKWIKILU
YiNa ME TALISAMA

% Matondo. Ya kele mbote na kuvwanda awa, na nkokila yayi,

dyaka. Mu me zaba ve yinki mutindu bantu zabaka ti mu
ke sambila samu na bambevo. Bantu nionso me kwisa samu ti
ba sambila samu na bawu. Beno zaba, mu ke kwikila ti kana
beno landa lutwadusu ya Mpeve, ya kele mbote mingi. Ya kele
ya kulutila mbote, ya kele Nsangu yina ke kubwaka ata mbala
mosi ve.

2 Ntangu yayi, mu vwandaka ya kuvwanda na kati ya kivinga
bubu yayi, na manima. . .mulongi mosi yina kele kaka ya luzolo
mingi na ntima ya munu (tatu ya bawu), tatu ya bankundi ya
munu ya kieleka ya mbote, ba tubaka na munu ti ba ke kwisa
samu na kwiza kudya madia ya suka na munu. Mpe mu banzaka,
“Mbote, yina vwandaka kaka mbote,” beno zaba.

3 Na yawu mu—mu vwanda kudya kaka mwa madya ya suka
mpamba ve ti mu vwandaka kieleka ti bawu zolaka futa samu
na yawu, beno me mona, mpe mu. . .mu ke na madia ya mbote
ya muvimba. Na yawu 12:00 kwisaka, mpe 1:00 kwisaka, mpe
2:00 kwisaka, muntu mosi ve kuna. Na yina ya vwandaka. ..
pulusu vwandaka kulanda kimpumbulu, na yisi kuna na kati
ya lupangu, mpe na yina mu kulumukaka kuna samu na kutala
diambu yango. Mu lendaka ve kumona Mpangi Jack ata fioti ve.
Na yawu, mu bakulaka ti, receptioniste ya hotel pesaka yandi
lutangu ya yimbi; mpe yandi vwandaka bula kielo ya yimbi,
ntangu nionso, kisika mu—mu vwandaka ve. Mu ke bika yandi
kufuta samu na munu, mosi dyaka, ata, ntangu yankaka. Yandi
mpe Mpangi Tracy, mu vwandaka na kiese mingi na kumona
bawu mpe Mpangi Brown na nkokila yayi. Ya ke monana kaka
mutindu beto fwana vutuka dyaka na Arizona.

4 Mu lenda bambuka moyo na kusabuka ntoto ya kuyuma
kilumbu yankaka yina. Mu tubaka na kento ya munu, na manima
kuna, mu tubaka, “Tala kisika Mpangi Jack me vwanda na
manima ya mwa Chevrolet yayi.” Mpangi Brown mpe yandi
solulaka samu na kubanda ya luvangulu ya ntete, ya lenda
vwanda ti ya salamaka na bilumbu sambanu to kana ya
salamaka na mafuku sambanu ya bamvula. Ya vwandaka mosi
ya mbote.

5 Bawu zonzaka ngolo mingi, ti bawu basikaka mpe bakaka
kinkuku ya matadi ya fioti, mpe mosi vwandaka na manima ya
dikunzi mosi, mpe mosi na yankaka, mpe vwandaka losa matadi
na mosi na yankaka kaka na ngolo nionso bawu lungaka. Bawu

lendaka ve kuyidika yawu mutindu yayi, na kutubaka, “Mu
lendaka kima mbangu kulutila nge.” Bawu kwendaka kuna na
nzila; Mpangi Jack, mwa muntu mosi ya nkufi, pedalaka ngolo
mingi mutindu yandi lendaka; mpe Mpangi Young na makulu ya
yawu ya yinda, beno zaba. Mu me sekaka mingi ve na luzingu ya
munu!

6  Namanima, Mpangi Jack vutukaka na ditoma mpe katulaka
basapatu ya yandi. Mpangi Sharrit pesaka beto saki ya nene
ya malala, mpe yandi sukalaka yawu ndambu na ntwala beto
kwenda na Shreveport.

7 Beno zaba, ya kele bilumbu ya wolo, ata mutindu yina.
Yinga, tata, ya kele bilumbu ya wolo. Mu zaba ti ya ke wakana
nsaka, ya ngitukulu, kasi ya kele kieleka. Kasi beto. . .ya kele
na kima mosi me tadila yina ti, mutindu beno ke nuna yawu ke
banda na kulanda kaka na dibanza ya beno. Beno ke banza na
bilumbu yango yina beno zolaka zinga dyaka, ya kele kieleka,
bilumbu ya buntwenya ya beto. Mpe mutindu beto beto ke
kuma kiboba, yawu nionso ke kuma bafoto. Mu ke na kiese
ti ya vwandaka ya kuvedila mpe ya santu, mpe kubundana ya
bampangi, na kati ya zola. Na kuzabaka ti beto ke kwenda na
Yinsi kisika beto ke kuma ata fyoti ve kiboba, kisika wapi. . .
Yinsi yina ya nene, kuna, kisika beto ke vwanda ata fioti ve, beto
ke nuna to beto ke kufwa ata fioti ve.

8  Mosi ya bampangi ya beto ya ntalu, ya luzolo mingi samu
na beto nionso, yandi sabukaka kaka na Yinsi yina. Mpe ntangu
nyonso mu ke kwiza na estrade yayi, mu—mu banza ti mu
ke banza na Mpangi Lyle. Mu talaka mazono na nkokila mpe
mu monaka ntwenya Judy ya kuvwanda kuna, mpe ntima ya
munu vwandaka bula kaka, Mu vwandaka banza mutindu
yandi talaka. Mpe mu zaba ntangu yina papa kufwaka yinki
mutindu. . . Kasi beto fwana kaka kuluta na balukolo yango ya
kutala mpasi na kuzaba mutindu muntu yango yankaka ke tala.

9 Mu ke kwikila ti mu ke tala nkundi mosi ya kiboba ya
mulongisi yina me vwanda awa. Mu lunga bokila yandi ve. Ya
kele kieleka, beno vwanda sambilaka samu na bambevo awa,
ntangu nyonso, bamvula me luta? Hierholzer, nkumbu yayi—yayi
ya Allemand, mu me kangaka yawu ata na yintu ata fioti ve.
Mpangi Tracy, mu me kutana na yandi kuna na ngaanda. Mpe
mu zabaka yandi pene ya bamvula kumi, mpe mu tubaka, “Nge
me nuna ve na bangonda sambanu na kati ya bamvula kumi
yina.” Beto ke na kuzinga na yinza yina fwana suka kilumbu
mosi.

10 Ntangu yayi, na nkokila yayi, mu vwandaka...Munu
kuzwaka beno kieleka na manima ya ntangu mingi na nkokila,
mu ke meka ve na kusala yawu na nkokila yayi. Samu na
kumanisa disolo ya munu. ..Mu vwandaka banza, na nkokila
yayi, na kulongaka na zulu ya dilongi ya Enlevement, na

dibuundu. Yinki mutindu ba-konditsyo, mutindu mu ke mona
yawu na kati ya Masonuku, yinki mutindu Dibuundu fwana
vwanda samu na Enlevement, mpe yina ke salama kaka ntete
Enlevement kusalama, mpe yinki mutindu ya ke salama. Mpe
beto nionso ke kwikilaka na Enlevement, mutindu yina ve? Beto
ke kwikilaka na Yawu. Mpe na yina, na mbala mosi, Kima mosi
tubaka kaka, “Sambila samu na bambevo, na nkokila yayi.” Mpe
mu vwanda kudya kaka madya ya nkokila na mwa mpangi mosi
ya bakala ya Mexique kuna, mu kwendaka mpe bakaka yandi na
bala-bala. Mu banza ti yandi kele awa na nkokila yayi, yandi na
kento ya yandi.

11 Mpe kuna muntu kwizaka, pesa munu kimbangi. Yandi
tubaka, “Kana...Na zulu ya ntoto to na dibuundu,” yandi
tubaka, “ya kele na bakala kuna, yina, mu banza ti ya
vwandaka pene ya mvula me luta, yina yandi kotaka na nzila
ya kuswasikisa mabanza.” Mpe mu vwandaka banza, na nkokila
yayi, mu vwandaka kaka na mulonga ya bisambu ya mutindu ya
ntama, mutindu Mpangi Jack mpe Mpangi ya bakala. . .

12 Mpangi Brown vwandaka pesa samu na munu bakalati ya
bisambu. Mpe mu monaka yandi kieleka ya kusungama mpe mu
simbaka yandi ata fioti ve na kutekisaka kalati to kusala kima
mosi ya yimbi, yandi kele kieleka ya kusungama. Mpe beto me
kanga bawu na kumeka na kusala yawu, beno zaba. Na yawu—
na yawu beto...Mpangi Ntwenya, yandi vwandaka kaka na
kisalu ntangu nyonso, mpe ya kukwikama. Mpe mu ke bambuka
moyo, yandi vwandaka telama mpe vwandaka baka bakalati,
mpe vwandaka nata bawu na ndonga. Mu ke sambila samu na
bawu mpe bawu ke kwenda na ntwala, kaka lukwikilu yina
ya kukondwa mvindu yina bantu kuzwaka, kana bawu belama
kaka na nge bawu ke beluka. Mpe mu banza ti ya vwandaka na
bakubeluka makumi zole ya kulutila na mosi, na yina beto kele
na yawu ntangu yayi.

13 Na yina, disolo yayi me kwisa na manima ya midi yayi
samu na bakala mosi, yandi kele kaka awa ntangu yayi. Ti
yandi vwandaka na ndonga ya bisambu, mvula mosi me luta,
kisika mosi kuna, mpe—mpe yandi vwandaka. . .yandi tubaka,
na kuswasikisa mabanza ba tubaka na yandi ti yandi vwandaka
na oreillon. Mpe badokotolo tubaka na yandi, na manima ba-
oreillon kubwaka, ti yandi lungaka ata fioti ve kuzwa bébé ya
kento, mpe yandi ke zolaka ntangu nionso mosi. Mu banza ti
yandi vwandaka na bana ya babakala. Kasi na vision yina me
katuka na Mfumu, yandi tubaka na yandi, “Kasi nge ke kuzwa
bébé yina ya kento.”

14 Mpe yandi tubaka ti yandi kele na mwa mwana ya kento
awa na nkokila yayi. Mu zaba ve, muntu fwana. ..yandi ke—
yandi ke vwanda na kati ya kivinga, to muntu yina mu ke tubila?
Kisika mosi? Mu zaba ve, muntu mosi tubaka na munu yawu, na
ngaanda. Oh, awa kele bébé yina kele ya kulelika na manima

awa, ya kuvwanda kaka kuna. Ya kele mbote. Ya kele kieleka
mbote. Ya kele kitoko. Kana ya lendaka ve kusala kitamina ya
nene samu na kukwisa awa na kutangukaka bantu nionso, ya
kele bébé ya fioti, ya kitoko, Mu zolaka yandi kukwiza awa mpe
kupesa kimbangi. Mu banza ti yandi ke kwenda mbasi, to mwa
ntangu ntangu yina beto ke kuzwa balukutakanu ya beto.

15 Ntangu yayi, mbasi na suka kele Madia ya suka ya Bantu ya
Mumbongo. Beno zabisaka yawu? Mu banza, ya kele nionso. . .
Ya kele mbote.

16 Mpe ntangu yayi beto kuzwa mwa—mwa leso na zulu ya
kubeluka ya Kinzambi. Bantu yikwa ke kwikilaka na yawu? Oh,
lala, ya ke vwanda nkokila mosi ya nene, ntangu beno ke vwanda
na lukwikilu mutindu yina. Bantu yina ke kwikilaka yawu, yawu
yina ya ke lomba. Ya kele samu na bakwikidi.

17 Ntangu yayi, na yina, mu bakaka kilapi mpe bandaka na
kusonika mwa masonuku mpe nionso yina, mpe. ..mpe kuna
Billy konkotaka na kielo mpe tubaka, “Papa?”

18 Mu tubaka, “Vingila fioti, mu me manisa yawu ntete ve.”

19 Yandi tubaka, “Kasi, Mpangi Jack ke na kuvingila nge.”
Na yawu, mu—mu zolaka kwiza. Mu tulaka, mu kuzwaka ve
trombone, Mu kuzwaka mosi ya “ba-pince ya johnny” ya Meda
to mosi ya mutindu ya pince mosi awa yina yandi ke bokilaka
“pince ya bansuki.” Ya kele yina ya vwandaka, “pince ya
bansuki,” kaka mutindu mosi ya pince. Mpe—mpe mu zaba mingi
ve na yina me tala bima yina, beno zaba, mpe mu monaka
yawu ya kutandama kaka kuna. Na yawu, ntangu yayi samu
na kusala kitini ya mukanda awa, samu na kukabula yina mu
vwandaka...mu vwandaka na mwa banoti na suka; kabula
bawu, mosi na yankaka.

20 Mpe ntangu beno ke kuma kiboba. . .na ntangu me luta mu
lendaka kubambuka moyo na Masonuku mpe nionso kukondwa
mpasi. Kasi, beno zaba, mutindu ya mpasi na kusala. Beno
ke mona mpasi yina, Mpangi Jack, mutindu yina? Ya kele
kieleka, yinga. Mu tubaka na Mpangi Jack, awa ntama mingi
ve, mu tubaka, “Nge zaba, Mpangi Jack,” mu tubaka, “Mu ke
na kukumaka mutindu yina mu lenda bambuka moyo ve.” Mu
tubaka, “Mu ke banda na kutuba kima mosi, mpe mu fwana
vingila.”

Yandi tubaka, “Ya kele—ya kele ntama mingi na nge?”
Mpe mu tubaka, “Mbote, yina me lunga ve?”

21 Yandi tubaka, “Ve.” Yandi tubaka, “Mu ke bokila muntu
mosi na allo-allo mpe mu ke tuba ‘Yinki nge zola?” Mu banzaka
ti nge ke na kuseka munu kuna, Mpangi Jack, mu monaka ti ya
kele kieleka kitoko.

22 Yinga, tata. Oh, wapi mutindu beno ke zimbana. Kasi ti beto
sala ti bisalu nionso ya beto salama mbote, samu ti yawu kele na
kati ya buku, bande yina ba ke bula na kilumbu ya lufundusu.

23 Ntangu yayi, beto kele mutindu dibuta mosi ya nene. Mpe
mu fwana banza ve ti beto kele ya kukangama na alo-alo na
nkokila yayi, bisika nyonso na yinsi, mutindu mu vwandaka
longa nsangu ya munu mazono na nkokila. Mu banza ti ya
kele kaka na assemblée ya kisika yayi awa. Na yina, mazono
na nkokila, kieleka mu ke vwanda na kyese na luzitu ya beno
na kutelamaka. . .Mu ke mekaka ve. .. Mu vwanda meka ve na
kuzwa ndandu ya Mpangi Jack. Kasi yandi ke tubaka na munu
ntangu nionso, “Tuba yina nge zola.” Mpe na yawu mu me kwiza
kaka na estrade mpe me longa mwa malongi. Kasi, na yawu
beto. . .kana bampangi ya munu ya ba-denomination.

24 Mu kuzwaka ndosi, na suka yina. Mu ke lotaka mingi
ve, mu ke muntu ya lotaka bandosi ve. Kasi mu—mu lotaka
ti mu monaka bakala mosi,ntwenya ya bakala mosi na kati
ya minyololo, mpe yandi vwandaka meka na kubasika, mpe—
mpe mu tubaka. . .Muntu mosi tubaka na munu, yandi tubaka,
“Bantu yina kele ya boma, vwanda ve na kima mosi ya kusala na
bawu.”

25 Mpe mu monaka ntwenya yango yayi me basikaka na
minyololo ya yandi na yina mu bikaka yandi kaka yandi mosi.
Mu banzaka, “Mu ke mona kaka yina yandi ke sala.” Na yawu
ntangu yandi basikaka, yandi vwandaka muntu ya mbote. Mpe
mu monaka bayankaka kumeka na kubasika.

26 Ntangu yayi, yayi kele kaka ndosi. Mpe mu kwendaka
kuna mutindu yayi mpe mu monaka mpangi ya bakala mosi,
Roy Borders, nkundi mosi ya munu ya mbote, ke zingaka na
Californie. Ya me talana mutindu ti ya kele na kima ke tambula
mbote ve, meso ya yandi vwandaka ndambu ya kukanga, mpe ya
nene. .. mu banza cancer to kima mosi na zulu ya meso ya yandi.
Mpe mu. .. muntu vwandaka meka na kutula munu ntama na
yandi. Mu bokaka, “Mpangi Borders! Na Nkumbu ya Mfumu
Yesu, basika na yawu!”

27 Mpe yandi lendaka kaka kutuba na mpasi, na kutubaka,
“Mpangi Branham, ya ke lomba kima mosi ya kulutila yayi. Mu
lenda kaka ve kubakula yawu, Mpangi Branham. Mu lenda kaka
ve kubakula yawu.”

28 Mu tubaka, “O Mpangi Borders.” Mu zola yandi.

29 Mpe muntu mosi bendaka munu na mwa ntama, mpe mu
talaka, mpe ya vwandaka mama mosi ya kutelama awa yina
mu, ntangu mu vwandaka mwa mwana ya bakala, mu—mu
vwandaka na kifu ya kunata mwa ba-épicerie tii na bayinzo ya
bantu. Mpe nkumbu ya yandi vwandaka Mama Fenton, yandi ke
zingaka dyaka na Jeffersonville, nkundi ya munu mosi na kento
mpe munu.

30 Mpe yandi tubaka, “Mpangi Branham, vulusa beto na yayi.”
Yandi tubaka, “Yayi kele yinzo ya difelo.” Mpe yandi tubaka,
“Ba me bakula nge mbote ve.” Mpe yandi tubaka, “Bayayi. . .
Mpe nge—nge me bakula yimbi bantu yayi, mpe.” Yandi tubaka,
“Bayayi kele bantu ya mbote, kasi...” Mpe mu talaka kuna,
mpe mutindu cave ya nene mingi, to—to bibaka ya nene, kuna
na yisi ya kiswamunu ya matadi nene; mpe ba-barre ya nene
ya kisengo, pene-pene ya bacimetele makumi zole to makumi
zole na tanu. Mpe bantu, na mabanza ya bawu, maboko ya
kubaluka mpe makulu, ke bula yintu ya bawu mutindu yayi. Mpe
yandi vwandaka dila, vwandaka tuba, “Basisa bantu, Mpangi
Branham.” Yandi tubaka—tubaka, “Sadisa beto, beto kele na
mpasi.” Yandi mosi, mu zaba yandi, yandi kele ya...Mu ke
kwikila dibuundu ya Klisto, to dibuundu ya Muklisto, bokilaka
Dibuundu ya Bampangi. Na yina yandi. . .

31 Mu talaka na nziunga, mpe mu tubaka, “Mu lendaka sala
yawu.” Mpe ke landila, ke tala bisika nyonso; mpe mu. ..
mwa nzutu ya munu, ya fyoti mpe—mpe bibaka yango ya
nene, ya kisengo; mpe bantu yango ya mputu na kati kuna.
Mpe beno lendaka ve kukuma na bawu, ba-barre ya kisengo
vwandaka ya kuvwanda pene-pene kintwadi. Mpe mu talaka,
mpe ba vwandaka bula yintu ya bawu mutindu ba vwandaka
na ngaanda ya mabanza ya bawu.

32 Mpe mu monaka mwa bansemo yina vwandaka lezima na
kuzunga na kati kuna. Mpe mu talaka na zulu, mpe kuna
telamaka Mfumu Yesu na minda ya mukyama na ziunga ya
Yandi. Yandi vwandaka tala kaka munu, Yandi tubaka, “Vulusa
bantu yina.” Mpe Yandi kwendaka.

33 Mpe mu banzaka, “Mbote, wapi mutindu mu lendaka vulusa
bawu? Mu—mu ke na ngolo mingi ve na maboko ya munu samu
na kubuka bibaka yina.”

3¢ Na yawu mu tubaka, “Yinzo ya difelo, kwenda ntama na
Nkumbu ya Yesu Klisto.”

35 Mpe bakupasuka nionso mpe bansemo, mpe—mpe matadi
vwandaka baluka, mpe—mpe ba-barre vwandaka kubwa;
mpe bantu vwandaka kwenda mbangu, vwandaka boka, “Ya
kuvulusa!” mpe vwandaka boka na zulu ya ndinga ya bawu, mpe
bawu nionso vulukaka.

36 Mpe mu vwandaka boka kuna, “Mpangi Roy Borders, wapi
kisika nge kele? Wapi kisika nge kele? Nzambi me vulusa bantu
ya Yandi! Wapi kisika nge kele, Mpangi Borders?” Mu vwandaka
kukiyufula samu na yawu.

37 Beno zaba, Mpangi Borders ke tala boma mingi. Beno zaba
profesi, beno nyonso. . .mingi ya beno ke salaka, beno ke baka
ba-bande mpe nyonso yankaka, pene ya Céte Ouest.

38 Kuna kele na bantu ya kuvwanda kaka awa, na nkokila
yayi, yina vwandaka kuna ntangu yina salamaka, ntangu beto

vwandaka kuna, na nzietolo ya kuzomba. Mpe longi yina
vwandaka kuwa mazono na nkokila, na disu ya kufwa, yandi
kwisaka kaka kuna mpe yandi tubaka. . .yandi talisaka yandi
mosi. Yandi lwataka maneti ya ndombe, kuna na mongo. Yandi
tubaka, “Mpangi Branham,” yandi tubaka, “Mu kele Mpangi
McHughes.” Yandi tubaka, “Mu—mu sadisaka na kusimbisa
mosi ya balukutakanu ya nge kilumbu mosi, na Californie.”

39 Mu tubaka, “Mu kele na kyese na kuzaba nge, Mpangi
McHughes.”

40 Na yina ya vwandaka pene ya makumi zole ya bakala yina
vwandaka kuna. Beto vwandaka kuna na kuzomba ngulu ya
mfinda javelina. Mpe mu tubaka, kilumbu mosi na ntwala mu
kwendaka na zulu ya mongo, mu tubaka na Mpangi Banks Wood,
beno nionso zaba yandi, nkundi ya munu mosi, Mu tubaka,
“Mpangi Wood,” yandi lokotaka ditadi mpe losaka yawu na zulu,
mpe yawu kulumukaka, mpe mu tubaka, “MUTINDU ME TUBA
MFUMU, kima mosi zola salama.”

41 Na yawu, yandi tubaka, “Yinki ya kele, Mpangi Branham?”

42 Mu tubaka, “Mu zaba ve, kasi na kati ya bangunga makumi
zole na yiya beno ke mona. Kima mosi zola salama. Yina kele
kidimbu ya nene.”

43 Mpe kilumbu yina ke kwiza. . .yina vwandaka na nsuka ya
manima ya midi. Kilumbu yina ke kwiza, pene ya ngunga kumi,
beto vwandaka kubama na kubasika. Bawu nionso vwandaka na
bangulu ya mfinda ya bawu, mpe beto vwandaka ya kutelema
kuna. Mpe Mpangi Mc Anally, beno zaba, mpe bawu nionso, ba
vwandaka lwatisa bawu na ngaanda, mpe—mpe Mpangi Borders
mpe munu; mpe Mpangi Roy Roberson, vétéran ya kikata,
nkundi ya munu ya luzolo mingi, ya ntalu mpe yandi vwandaka
ya kutelama kuna. Mpe mu talaka na zulu, mpe Mpangi
McHughes tubaka, “Mpangi Branham, Wanzio ya Mfumu ke
monikaka ntete na nge ntangu yina nge kele na bitini yayi ya
kuzomba?”

44 Mu tubaka, “Mpangi McHughes, yinga. Ya kieleka. Kasi, mu
me kwisa awa samu na kupema.”

45 Yandi tubaka, “Mbote mingi, Mpangi Branham,” yandi
tubaka, “Mu zolaka ve kukwamisa nge.”

46 Mu tubaka, “Nge me kwamisa munu ve.”

47 Mpe mu talaka kaka na nziunga, mpe mu monaka dokotolo
mosi ke tala disu ya yandi. Ntangu yayi, mu zabaka yandi
ve, yandi vwandaka na maneti ya ndombe, yina ke ngenga
mingi na boma mpe mwini ke lezima na Arizona. Mpe mu
talaka yawu, mpe mu monaka dokotolo mosi kutuba na yandi,
yandi tubaka, “Tata, mu vwandaka kusansa disu yina kubanda
bamvula, bamvula zole, kima mosi mutindu yina.” Yandi tubaka,
“Mpasi yina kele na nge na disu ya nge, nge ke zimbisa disu ya

nge. Ya ke na kudya na meso, mpe ya kele ve na mutindu mu
lenda sukisa yawu.”

48 Mpe mu tubaka, “Yinki nge me lomba munu, kele samu na
disu ya nge. Maneti yayi ya mwini kele kaka samu nge ke na disu
ya mbote ve.”

49 Yandi tubaka, “Ya kele kieleka.”

50 Mu tubaka, “Dokotolo ya nge,” (lakisaka yandi) “yandi
tubaka na nge, mwa bilumbu me luta, ti ‘Nge ke zimbisa
disu yina samu mpasi ke na kudia na meso ya disu.’” Mpe mu
vwandaka kusansa yawu kubanda mwa bamvula mingi, mpe
yandi lendaka ve kusukisa yawu.”

51 Yandi tubaka, “Mpangi Branham, ya kele kieleka.”

52 Mpe mu bandaka na kubaluka mpe mu talaka, mpe mu
monaka kento mosi ya kiboba mingi kulutila bakala yango,
na ntinta ya ndombe. Bawu kele ya kisina kisika mosi awa
na Arkansas. Mpe na yina yandi telemisaka jupe ya yandi—ya
yandi—ya yandi mpe lakisaka na mwana ya yandi ya bakala
kinama ya yandi, mpe yandi tubaka, “Mwana, kana nge mona
Mpangi Branham, tuba na yandi na kusambila samu na makulu
ya munu.” Mpe yandi vwandaka na bampasi mingi na kati-kati
ya misapi ya yandi mpe nionso yina.

53 Mu tubaka, “Mama ya nge kele kento ya bansuki ya mpembe,
mpe yandi telemisaka jupe ya yandi, yandi bendaka basoseti ya
yandi—ya yandi mpe talisaka nge makulu ya yandi, mpe yandi
tubaka kana nge monaka munu kutuba na nge na kusambila
samu na yandi.”

3¢ Mpe yandi tubaka, “Oh, kyadi.”

5%  Mu talaka na manima mpe mu monaka yandi ya kutelama
kuna kukondwa maneti, vision, Mu tubaka, “MUTINDU ME
TUBA MFUMU, Nzambi me belusa disu ya nge, mpe me belusa
mama ya nge, mpe.”

56 Peneyantanguyina, mubalukaka. . .Ntangu yayi, ya kele na
muntu ya kuvwanda awa, yina vwandaka ya kutelama kuna. Mu
tubaka na Mpangi Roy Borders. . .to Mpangi Roy Roberson, tula
diboko ya munu na dipeka ya yandi, samu yandi kele vétéran, Mu
tubaka, “Mpangi Roy, kwenda na yisi ya kima mosi, na nswalu
nionso, kima mosi me kubama na kusalama.”

57 Yandi tubaka, “Yinki nge zola kutuba, Mpangi Branham?”

58 Mu tubaka, “Kutuba ve! Kota na yisi ya kima mosi, na
nswalu!” Mpe mu balukaka mpe mu lokotaka pawu, kuna na
lweka ya kisika, mpe kwendaka ntama na bawu samu mu zabaka
ti ya zolaka kwiza kisika wapi mu vwandaka.

5% Kaka na lweka ya canyon ya nene, bambala nana to kumi
kulutila kivinga yayi, ya kele canyon mosi ya “bwati;” mutindu
tiya kulumukaka na Mazulu, mutindu kitembo, kaka mwa

makulu na zulu kisika mu vwandaka ya kutelama. Mpe ya
katulaka matadi na mongo, ya kwendaka kuna mpe zengaka
bansongi ya matiti ya bayinti, na kitamina ya bametele makumi
yivwa. Bantu nionso vwandaka kima mbangu, na kumekaka na
kati ya mwa matoma mpe nionso yankaka. Yawu vutukaka diaka
mpe bulaka mutindu nzasi ya nene. Yawu vutukaka diaka na
zulu, mpe kulumukaka diaka. Ya salaka yawu bambala tatu.
Mpe ntangu nyonso manisaka, bawu kwizaka mpe yufulaka,
“Yinki ya zola kutuba?”

60 Mu tubaka, “Mu zola ve kutuba na beno; ya vwandaka
kidimbu ya lufundusu. Na mwa bilumbu fioti, kuningana ya
ntoto ke bula na Weste. Mpe ya ke suka ve. Californie, Los
Angeles ke dyama. Ya ke kulumuka. Yandi ke syelumuka
mbala mosi na mubu.” Mpe bilumbu zole na manima ya yina,
kuningana ya ntoto ya Alaska ningisaka Alaska.

61 Mpe kuna, lukutakanu ya nsuka yina mu kuzwaka na
Californie, na yina mu vwandaka zonzila, mpe mu zabaka ve
kima kusalamaka tii mu kumaka na bala-bala, Yawu tubaka
na Californie, yandi tubaka—tubaka, “Capernaiim, Capernaiim,
mbanza yina ba me bokila na nkumbu ya bawanzio,” (ya kele
Los Angeles) “beno me zanguka beno mosi na mazulu, kasi ba
ke nata beno na difelo. Samu ti kana bisalu ya nene kusalamaka
na Sodome yina kusalamaka na kati ya beno, ya zolaka vwanda
ya kutelama tii kilumbu yayi.”

62 Ntangu yayi, mwa bilumbu me luta, makelele ya nene mpe
kuboka. Na yina, awa me basika zulunale ya science, me tuba,
“Ya kele nyonso ya kufuluka na mafuta, ya fwana kwenda na
yisi.” Bawu zaba kaka yawu.

63 Mpe beno tala mbote, maza ke vutuka mbala mosi na Mubu
ya Mungwa. Los Angeles kele ya kufundisa samu na lufundusu.
Mu ke tuba na beno na ntwala yawu salama, ti beno lenda zaba
ntangu yina yawu ke salama. Mu me tubaka yawu ata fioti ve
na munu mosi. Mpe mu me kuzwaka Yandi ata fioti ve samu na
kutuba na munu kima mosi kasi yina salamaka. Mpe beno lenda
pesa kimbangi ya yawu. Ya kele kieleka. Yinki ntangu? Mu zaba
ve.

64 Mu basikaka, mpe bawu tubaka na munu yina mu tubaka.
Mpe mu kuwaka, mu vutukaka mpe sosaka Masonuku. Beno
zaba, Yesu tubaka, kaka na bampova yina mosi, na yina me tala
Capernaiim; mpe Sodome na Gomorrhe vwandaka—vwandaka
na yisi ya Mubu ya Kufwa, mu banza vwandaka kuna. Mpe na
manima, pene ya bamvula nkama mosi na ntwala, Capernaiim
kotaka na mubu, mpe yawu kele na mubu. Nzambi mosi yina
tulaka Sodome na mubu samu na masumu ya yandi, Nzambi
mosi yina tulaka Capernaiim na mubu samu na masumu ya
yandi, Nzambi mosi ke tula Los Angeles na mubu samu na
disumu ya yandi, mbanza yina ya—ya kubeba.

65  Mpangi Roy Borders kele na boma ya lufwa. Mu zaba ve
kana. . .yina ya zola kutuba, ti, to yina, mu zaba ve.

Beto sambila.

66 Mfumu, ya kele mbote mingi na kupesa kimbangi na bantu
yina ke kuwa kieleka. Beto ke kwikila, Mfumu, sadisa kukondwa
lukwikilu ya beto. Mpe beto ke mona ti beto ke kwenda kaka na
nzila ntangu yayi na nsuka ya yinza. Kaka na yinki ntangu, beto
zaba ve. Kasi kinsweki yina ke nata Kento ya makwela; mosi ya
bilumbu yayi, Mfumu, beto ke—beto ke zanguka, ke zanguka na
Yandi. Mpe beto ke na kuvingila kilumbu yina. Yidika bantima
ya beto, Mfumu.

67 Ya kele na mingi, beto ke tala, ya kulala awa na bambeto
yayi ya bambevo mpe ba-brancard, babakala mpe bakento yina
ba me kanga na mbeni. Ya kele na bantu ya kuvwanda kuna, mu
banza, kana Nge simba bawu ve, bawu ke kufwa na ntima ke
kangama. Mu banza ti bayankaka ya bawu kudyaka na cancer.

68 Mpe Tata, Nge zaba ntima ya konso muntu. Nge zaba kana ya
kele kieleka to ve. Mpe beto ke tuba bima yayi samu ti beto zaba
yina Nge salaka, ngolo ya Nge ya nene me vulusa bantu mingi.
Beto kele bambangi ya yawu, ata ti bawu ke meka na kutuba
na beto ti “bima yina ke salamaka ve.” Kasi ya ke sala yawu,
Mfumu. Beto kele bambangi.

69 Mu ke sambila na nkokila yayi, Mfumu, ti na mutindu nyonso
Nge ke tunga lukwikilu na kati ya bantima ya bantu yayi, ti
mosi na mosi ya bawu ke kuzwa luvukulu, bambevo nyonso yayi
mpe bantu ya mpasi. Bika ti yawu vwanda ya mpamba mingi,
Mfumu, bika ti beto kaka, mutindu beto ke meka na kulonga
Ndinga. Bika ti Mpeve-Santu kubaka bifu ya munu, Mfumu, mpe
kusungika yawu na kati ya bantima ya bantu. Mpe kumisa yawu
mpimpa ya kieleka, ya kieleka ti...ti Yandi lenda tula Yandi
mosi na kati ya ntima ya konso mukwikidi awa. Beto me tula
nkokila yayi samu na lukanu yina, Mfumu. Bika ti bayina me
vuluka ve, na zulu ya bima nionso, kuvwanda ya kukubama;
kubama ntangu yayi, na yina bielo ya kyadi ke zibuka diaka.
Beto me lomba yayi na Nkumbu ya Yesu. Amen.

70 Ntangu yayi beto ke baka Masonuku, samu na kubanda, mpe
na..

1 Muntu mosi tulaka note awa na zulu ya mesa, mpe yandi
tubaka ti bawu “bakaka dikabu” samu na munu na nkokila yayi.
Yina vwandaka mfunu ve, kusala yawu ve. Mu lenda vutula yawu
ve. Mu ke bambuka moyo mbala mosi, na Calgary, na Canada,
beto bakaka. . .ba ke baka dikabu yayi. Mpangi Jack vwandaka
meka na kutuba na munu. . .Kento ya munu ya kuvwanda na
manima kuna; yandi, bana vwandaka na bivinga zole ya ntama
yina beto vwandaka zinga, yandi zolaka kutula bulankete na
kati ya kielo samu na kukeba kielo ya kukanga ti bana lendaka
ve kuzwa pneumonie. Mpe yandi tubaka...Yandi tubaka na

munu, yandi tubaka, “Mpangi Branham, yina ke mbote ve na
kusala yandi mutindu yina.” Na yawu, beno ke bambuka moyo
na dyambu yango. Ba bakaka, mu me zimbana mafunda yikwa
ya ba-dollar.

72 Mpe mu tubaka, “Oh, vutula yawu, Mpangi Jack.”

73 Yandi tubaka, “Ntangu yayi, wapi mutindu beto ke sala
yawu?” Na yawu, mu sumbaka kisika yango mpe ya kele
kuna. Na yawu, samu na nkembo mpe lukumu ya Nzambi.
Beto bumbaka yawu bamvula zole, kento ya munu mpe munu,
mutindu dikabu ya dibuundu, bantu.

7 Mpe kuna mu banzaka, “Yina ke wakana mbote ve. Mu
nataka kima mosi ve na yinza yayi, ya kele kieleka ti mu ke baka
kima mosi ve.” Na yina mu balukaka mpe mu zengaka yawu,
mpe mu vutulaka yawu na tabernacle. Ti ntangu mu me manisa,
mbote, kisadi yankaka ya Nzambi, kana ya kele na mbasi, ke
sadila yawu kuna. Beno me mona? Na yawu, matondo mingi,
bankundi. Nzambi sakumuna beno, samu na yawu.

75 Ntangu yayi, na Jacques, Buku ya Jacques, kapu 2, beto zola
kutanga, kubanda na nzila ya 21.

76 Mpe ntangu yayi, mu kaka pene...Mwa ntangu fyoti samu
na kulonga, mpe na ntangu yina beto ke banda na kusambila
samu na bambevo na nswalu nionso, mpe kuzwa kaka bantu
mingi na kati ya ndonga yayi ya bisambu mutindu ya lendaka
kaka kusalama. Mpe beto, mpe, beno bambuka moyo mpe. . .
Mu zola ve kuzimbana Mpangi-kento Anna Jeanne mpe Mpangi
Don, mpe bayankaka, Mu banza ti bawu kele kuna na Thailande
kisika mosi kuna. Bawu kele kuna? Wapi? Na Bangkok, mpe—
mpe bilanga ya kumwangisa nsangu. Ya kele na bima mingi yina
beno ke banzaka na kilumbu, beno zola kuzonzila na ntwala ya
bantu. Na ntangu yina ntangu beno ke kwisa awa, beno—beno
lunga banza yawu ve, beno ke kwenda kaka na leso yina.

7 Mpe ntangu yayi, na Jacques awa, kapu 2. Mpe beto ke banda
na nzila ya 21 ya kapu 2 ya Santu Jacques, mpe kutanga kitini
ya Yawu. Nzila ya 21 ya kapu 2.

Abraham vwandaka ve tata ya beto ya ba nungisaka na
nzila ya bisalu, ntangu yina yandi pesaka Isaac mwana
ya yandi na zulu ya . . .autel?

Beno me mona nge mutindu lukwikilu ke salaka na
bisalu ya yandi, mpe na nzila ya bisalu. . .lukwikilu
kumaka ya kulunga?

Mpe masonuku vwandaka salama yina tubaka,
Abraham kwikilaka Nzambi, mpe ya tulamaka ve
na yandi samu na ludedomo: mpe ba bokilaka yandi
Nkundi ya Nzambi.

78 Ntangu yayi, dilongi ya munu na nkokila yayi. . . Mpe beno
simba Babiblia ya beno ntangu yayi, samu ti mu kele na

Masonuku mingi ya kusonama awa. Kana beto baka ntangu ya
yinda mingi ve, mu ke tala mingi ya bawu. Dilongi ya munu kele:
Bisalu Kele Lukwikilu Yina Me Talisama. Ntangu yayi, beno
bambuka moyo: Bisalu Kele Lukwikilu Yina Me Talisama. Bisalu
ke lakisa ti lukwikilu me simba yimeni, beno me mona. Beno
me mona? Ntangu yayi, beto ke soola yayi samu beto...Mu ke
kwikila ti ya fwana sadisa beto na kubakula. Ntangu yayi beno
kuwa mbote-mbote, mpe beto ke kota na yawu mutindu leso ya
Lukolo ya Lumingu.

" Awa Jacques ke na kutalisa na malongi ya yandi, kubanda
Genese 22:1-9, yina muntu monaka na Abraham.

80  Beto vutuka kaka, mu kele na Masonuku ya kusonika awa.
Na Genese, kapu 2, mpe nzila ya 1 tii na nzila ya 9.

Mpe ya salamaka na manima ya bima yayi, ti Nzambi
mekaka Abraham, mpe tubaka na yandi, Abram. ..
Abraham: mpe yandi tubaka, Tala, munu yayi.

Mpe yandi tubaka, Baka ntangu yayi mwana ya nge ya
bakala, mwana ya nge ya bakala kaka mosi Isaac, yina
nge zolaka, mpe kwenda na yinsi ya Moriah;, mpe pesa
yandi dikabu . . .samu na munkayulu ya kuyoka na zulu
ya mosti ya myongo yina mu ke tuba na nge.

Beno me mona, Yandi tubaka na yandi ve nani ya vwandaka.
Beno kwenda kaka na ntwala ntangu Nzambi ke tuba, beno ke
landila na kukwenda na ntwala. Beno me mona?

Mpe Abraham telemaka na suka-suka, yidikaka
mpunda, mpe bakaka babakala zole ya yandi ya
bantwenia, mpe Isaac mwana ya yandi ya bakala, mpe
zengaka bankuni samu na munkayulu ya kuyoka, mpe
telamaka, mpe kotaka na kisika. . .yina Nzambi tubaka
na yandi ya. . .tubaka na yand;.

Mpe na kilumbu ya tatu Abraham zangulaka meso ya
yandi, mpe monaka kisika yango ntama kuna.

Mpe Abraham tubaka na bantwenya ya babakala,
Beno bikana awa na mpunda; mpe munu mpe mwana
yayi ya bakala ke kwenda kuna mpe ke sambila, mpe
beto ke kwiza vutuka dyaka na beno.

81 Ntangu yayi, yandi kuzwaka dibanza mosi ntangu yayi, ti
yandi ke kufwa mwana ya yandi ya bakala, samu ti Nzambi
tubaka na yandi. Kasi beno tala Masonuku awa.

... Munu mpe mwana-bakala ya ntwenya ke kwenda
kuna mpe ke sambila, mpe beto ke kwisa vutuka diaka
na beno. (Yandi mpe mwana-bakala ya ntwenya.)

Mpe Abraham bakaka bankuni mpe munkayulu ya
kuyoka, mpe yandi tulaka yawu na zulu ya Isaac mwana
ya yandi ya bakala; mpe yandi bakaka tiya na diboko

82

83

84

ya yandi, mpe mbele; mpe bawu zole kwendaka . . . bawu
kintwad;.

Mpe Isaac tubaka na Abraham tata ya yandi, mpe
tubaka, tata ya Munu: mpe yandi tubaka, Munu yandi
yayi, mwana ya munu. Mpe yandi tubaka, Tala tiya mpe
bankuni: kasi wapi kisika kele mwana-dimeme samu na
munkayulu ya kuyoka?

Mpe Abraham tubaka, mwana ya Munu, Nzambi ke
pesa yandi mosi mwana-dimeme samu na munkayulu
ya kuyoka: na yina bawu zole kwendaka kintwads.

Mpe bawu kumaka na kisika yina Nzambi. . .tubaka
na yandi; mpe Abraham tungaka autel mosi kuna, mpe
tulaka bankuni na ndonga, mpe kangaka mwana ya
yandi ya bakala. . .Isaac mwana ya yandi ya bakala,
mpe tulaka yandi na zulu ya autel na zulu ya bankuni.

Mpe Abraham tandaka diboko ya yandi, mpe bakaka
mbele samu na kufwa mwana ya yandi ya bakala.

Mpe wanzio ya Mrumu bokilaka yandi na mazulu, mpe
tubaka, Abraham, Abraham: mpe yandi tubaka, Munu
yandi yayi.

Mpe yandi tubaka, Tula ve diboko ya nge na zulu ya
mwana yayi, to kusala kima mosi ve na yandi: samu
ti ntangu yayi mu zaba ti nge ke bangaka Nzambi, na
kumonaka ti nge me manga ve mwana ya nge, ya nge. . .

na munu. . .mwana ya nge mosi kaka na munu. (Yinki
kisalu!)

13

Ntangu yayi, beto ke mona awa ti Jacques kele kaka na
kunungisaka Abraham na nzila ya bisalu ya yandi.

Kasi ntangu yayi, na Paul, na ba-Romain, Buku ya ba-
Romain, kapu 8. . .kapu 4,: 1 tii na 8. Mu ke tanga yawu nyonso
ve, kasi beno tanga kaka kitini ya yawu.

Mpe yinki beto ke tuba kuna ti Abraham tata ya beto,
na yina me tala nzutu, me kuzwaka?

Samu ti kana ti ba me nungisaka Abraham. . .(Beno
bambuka moyo, beto bakaka mpova yango mazono na
nkokila, “ba me nungisa.”). . .na nzila ya bisalu, yandi
me fwana na kuzwa nkembo; kasi ve na ntwala ya
Nzambi.

Kuna yinki me tuba masonuku? Abraham kwikilaka
na Nzambi, mpe ba tangaka yawu samu na yandi samu
na ludedomo.

Mpe samu na yandi yina ke salaka kisalu ke kuzwaka
musendo samu na lemvo ve, kasi mutindu ndandu.

Ntangu yayi—ntangu yayi yina Paul ke na kulanda awa, ya
kele yina Nzambi monaka na kati ya Abraham.

8 Ntangu yayibeto. . .kanabeno. . .kana beto vwandaka baka
mingi ve, beto ke vutuka dyaka na Genese, kapu 15, mpe nzila
ya 6; 15:6, mu banza kele kieleka. Beto ke banda na nzila ya 5.

Mpe yandi basisaka yandi kuna na ngaanda, mpe
tubaka, Tala ntangu yayi na mazulu, mpe tuba na
bambwetete, kana nge kele na lenda ya kutanga yawu:
mpe yandi tubaka na yandi, Mutindu mosi ke vwanda
nkuna ya nge.

Mpe yandi kwikilaka na Mrumu; mpe yandi ba tangaka
yawu samu na yandi samu na ludedomo.

8 Ntangu yayi bantu zole yina vwandaka tuba na zulu ya
lukwikilu: Paul nungisaka Abraham na nzila ya yina Nzambi
monaka na kati ya Abraham; kasi Jacques nungisaka Abraham
na nzila ya yina muntu monaka na—na kati ya Abraham.

87 Beno me mona, ntangu yayi, Jacques tubaka, “Yandi kele ya
kunungisa na nzila ya bisalu ya yandi.”

8 Paul tubaka, “Yandi kele ya kunungisa na nzila ya
lukwikilu.”

89  Kasi beno me mona, Abraham kwikilaka Nzambi, ya kele
yina Nzambi monaka na kati ya yandi; yandi kwikilaka Yawu.
Kasi kuna ntangu yina yandi kwendaka sala mutindu ti ya
salamaka yimeni, ya kele yina muntu monaka na kati ya yandi.

9  Mpe ya kele mutindu mosi na beto, samu ti bisalu ya beto
ke talisa yina lukwikilu beto me kuzwa. Kasi kana beto kele na
boma ya kusala yina beto ke kwikilaka, na ntangu yina beto ke
kwikilaka Yawu ve. Beno me mona, beno fwana kwikila Yawu.

91 Bisalu ya Abraham vwandaka talisa lukwikilu ya yandi
yina yandi kuzwaka na kati ya nsilulu ya Nzambi. Ntangu
yayi, Abraham, beno bambuka moyo, yandi vwandaka na
bamvula makumi yivwa, to, na bamvula nkama mosi, mpe Sarah
vwandaka na bamvula makumi yivwa. Mpe ntangu yayi bawu
kumaka biboba mingi, bawu lutaka ntangu ya kubuta, bamvula
mingi, mingi lutaka. Mpe bawu zingaka kintwadi mutindu
bakala na kento kubanda bawu vwandaka bantwenia, mpe bana
ve. Kasi ntembe kele ve ti, Nzambi tubaka na yandi ntangu yandi
vwandaka na bamvula makumi sambwadi na tanu, mpe Sarah
makumi sambanu na tanu, “Nge ke kuzwa bébé.” Mpe yandi
kwikilaka nsilulu ya Nzambi. Yandi kwikilaka Yawu. Ntangu
yayi, beno me mona, yandi kubamaka samu na bébé yayi. Beno
me mona, ya kele yina Nzambi monaka, ntangu yandi kwikilaka
Nzambi; mpe muntu monaka yina yandi salaka samu na kutalisa
yina yandi kwikilaka. (Mpe ya kele kima mutindu mosi yina
ke salaka na nkokila yayi, mutindu mosi ya kele na beto.) Ya
me monisama na yandi. Beno me mona, yawu monisamaka na
yandi, na yina yandi kwikilaka yawu, mpe yandi vwandaka sala
mutindu ti yawu salamaka yimeni.

92 Ntangu yayi, beto telema kaka kuna, na mwa ntangu fioti.
Bantangu yankaka beto ke bakula yayi ve. Bantu ke kuzwa
kuningana ya nzutu, mpe bawu ke meka na kusala na emotion.
Yina ke simba ve.

93 Ntangu yayi, mu kele mutindu Mpangi Hierholzer awa,
beto kele—beto kele biboba, mpe beto vwandaka na. . .ntangu
yayi ya yinda, mpe beto monaka mbote mpe yimbi, mpe—mpe
nionso yayi. Mpe ke sambila samu na bambevo, na yinza ya
muvimba, mpe na kumonaka mawa ya bantu, mpe na kumonaka
“ba-Alleluia” na lweka nyonso. Kuna, nyonso yayi, beto ke
longuka na nzila. Ntangu yayi, ntangu mutindu bana-babakala
ya bantwenya, ntangu beto bandaka na kulonga yayi, Mpangi
Hierholzer, mutindu beno bandaka na kusaya. Kima ya ntete,
beno zaba, ya vwandaka ti mu ke basika, mpe mu ke. . . Mpangi
Jack, mu vwandaka na Mpangi Brown samu na kutambula na
munu na bala-bala, na nkokila na manima ya nkokila, samu na
kumeka na kukwenda munu mosi na ziunga ya munu mosi. Mu
ke telama kuna, mutindu mwana ya fyoti, ke sukula maza, ke
mona ba-vision, beno zaba. Mpe mu ke bikana kaka kuna tii
Mpangi Brown. . .

94 Mu ke bambuka moyo na nkokila mosi, mu ke zimbana yawu
ata fioti ve, kuna na San Jose to kisika mosi. Yandi kwisaka
samu na kuvumbula munu, mu lalaka ve bilumbu mingi mpe mu
zabaka ve ti mu vwandaka ke tuba na muntu yango, kasi yandi
tubaka ti mu tubaka na yandi. Bandaka na kudila, yandi tubaka,
“Mu ke vutuka na yinzo.” Beno me mona?

9  “Kasi,” yandi tubaka, “nge lunga vutuka ve na yinzo. Ya kele
na lukutakanu ke na kulanda kaka kuna.”

9  Mu tubaka, “Mbote, mu ke kubama na mwa ntangu fioti
samu na kukwenda na yinzo.” Beno me mona, kaka na zulu ya
yina, na lweka ya munu mosi, na kutala. Beno me mona, mu
vwandaka mwana ya bakala ntangu yina.

97 Ya kele mutindu beno ke na kulonguka kusaya, beno zaba,
beno ke saya na kati ya maza mpe ke sabuka kiziba, mpe “huhhh,
huhhh, huhh, mu salaka yawu!” Ntangu yayi, na manima beno
ke longuka kusaya, kuningana ya maboko ke kuma lepele, mpe
ya ke “lembisa beno ve” kulutila mingi. Beno me mona, yawu
yina, beno ke longuka mutindu ya kusala yawu; mpe beno ke
zenga konso nsongi mpe beno ke sala yawu mbote, mpe yina kele
ya kulutila mpasi. Beno me mona?

98  Kana mwana-bakala mosi ya fioti yina me tambulaka ata
fioti ve, ke meka na kutambula na kati ya ale yayi ya kati-kati
awa, yandi ke kubwa bambala kumi na zole mpe kuvwanda “ya
kulemba” ntete yandi kuma kuna. Kasi muntu nionso yina zaba
yinki mutindu kutambula, athlete mosi, ke tambula mbote na
kati ya ale yina mpe yandi ke zaba ata fioti ve ti yandi ke na

kusalaka yawu. Mbote, yandi vwandaka na yawu na kubanda,
ya kele yina yandi kele ntangu yayi.

99  Mbote, ya kele mutindu mosi na kulonga kubeluka ya
Kinzambi to kima yankaka. Na yina beno ke kwenda, beno ke
banda na kulongoka. Kana beno longuka ve, ya kele na kima
mosi ke tambula mbote ve. Beno me mona, beno fwana longuka,
mpe beno fwana longuka yinki mutindu ya kundima Nzambi
mpe yina ya kieleka zola kutuba.

100 Beto ke pesaka yawu muswa, bantangu yankaka ke tubaka,
“Mbote, muntu yayi vwandaka ve na lukwikilu mingi, muntu
yango yayi salaka ve yayi mpe yayi.” Ya kele na kikuma mosi
kuna samu na yawu, ya kele na kikuma mosi. Ntangu yankaka
ya kele disumu yina ba me funguna ve. Beno lendaka tiamuna
mulangi mosi ya mafuta na zulu ya muntu mosi, mpe kuboka
tii kuna laka ya beno ke kangama, ya ke basisa ata fioti ve
diabulu yina. Ve, tata! Beno fwana funguna yawu. Ya kele yina
kuswasikisa mabanza ke salaka, ke tuba, “Kwenda sungika
yawu, basisa yawu kuna.”

101 Kasi ya ke malembe mingi na kusala yawu, beno me mona.
Mpe kuna—kuna bayankaka ya bawu ke kuzwa ve mvibudulu,
mpe bawu ke tuba, “Ah, mu me sambilaka samu na yawu ntete
ve.” Kasi beto zola kumona nzila ntangu yayi, ti...yina ke
salama, kima ya kieleka ya kubeluka ya Kinzambi.

102 Ntangu yayi, dikabu, kaka mutindu mu tubaka mazono na
nkokila, “Dikabu kele mbote mingi, kasi beno lenda ve kutunga
kisika ya beno ya Seko na zulu ya makabu.” Beno lendaka ve
kupesa kisika ya ntete na kima yina kele na kisika ya zole, mpe
dikabu kele na kisika ya zole. Mpe Satana lenda mekula konso
dikabu yina kele na Nzambi, yandi lenda sala kaka kima ya
kieleka mutindu yina, beno me mona, ya kieleka. Na yina, beto
fwana tala yawu mbote.

103 Mutindu bantangu yankaka mu ke talisaka samu na yina me
tala kuboka; mu me monaka bampeve ya yimbi kuboka. Um-
hum. Kuzonza na bandinga, mu me monaka bampeve ya yimbi
kuzonza na bandinga. Kieleka, yandi ke mekulaka Yawu. Ya kele
ve kima ya kieleka, kasi ya ke mekulaka Yawu, beno me mona,
ya ke sala yawu kutalana mutindu ya kele kieleka. Mpe bantu
ntangu yankaka, bayina zaba luswaswanu ve, ke tuba yayi kele
“kieleka” ntangu yina ya kele ya kieleka ve.

104 Mpe kima mutindu mosi bawu ke salaka samu na kubeluka
ya Kinzambi. Bawu ke banzaka, “Mbote, ya kele kaka mayele ya
yimbi, to kima mosi mutindu yina.” Ya kele ve mutindu yina. Ya
kele lukwikilu ya kieleka, ya kukondwa mvindu na yina Nzambi
tubaka ti ya kele Kieleka. Mpe yina ke kangama! Mpe ntangu ya
ke kangama, ya kele ve na kima ke ningisa yawu. Ya ke bikana
kuna. Mpe na yawu, na kuzengaka bansongi yayi,. . .



BISALU KELE LUKWIKILU YINA ME TALISAMA 17

105 Ntangu yayi, lukwikilu kele “luzayikisu yina me katuka na
Nzambi.” Ntangu yayi, lukwikilu kele luzayikisu. Ya kele kisika
wapi mu zola kubikana, kuna, kaka mwa ntangu fyoti. Ya kele
luzayikisu. Yandi me monisa yawu na beno na nzila ya lemvo ya
Yandi. Ya kele kima ve beno salaka. Beno salaka ve beno mosi na
lukwikilu. Beno me kuzwaka ntete lukwikilu, ya me pesama na
beno na nzila ya lemvo ya Nzambi. Mpe Nzambi ke monisa yawu
na beno, na yawu lukwikilu kele luzayikisu. Mpe Dibuundu ya
muvimba ya Nzambi kele ya kutunga na zulu ya luzayikisu.

106 Mulongi mosi ya Baptiste tubaka na munu, ntama mingi ve,
yandi tubaka, “Mu lenda kaka ve kundima luzayikisu.”

107 Mu tubaka, “Na ntangu yina beno lunga ve kundima Biblia.
Beno lunga ve kundima Klisto, samu ti Yandi kele Luzayikisu
ya Nzambi. Yandi kele Nzambi yina me monisama na kati ya
nsuni.” Na yina, Dibuundu ya muvimba kele ya kutunga na zulu
ya luzayikisu ya Kinzambi.

108 Yesu tubaka na (Mu banza ti ya vwandaka Pierre). . .yandi
tubaka, Yandi tubaka, “Nani bantu ke tubaka ti Munu Mwana
ya muntu kele?”

109 Yandi vwandaka zonza na bilandi ya Yandi. “Mpe bayankaka
tubaka ti Nge kele ‘Elie, mpe ‘Moise,” to ‘Mosi ya baprofete, mpe
‘Jérémie.””

110 Yandi tubaka, “Kasi nani beno ke tuba?”

11 Yanditubaka, “Nge kele Klisto, Mwana ya Nzambi ya moyo.”

112 Ntangu yayi, dibuundu ya Katolika ya Rome ke tuba, “Yandi
vwandaka zonza na Pierre, ‘Na zulu ya ditadi yayi Mu ke tunga
Dibuundu ya Munu.””

113 Ba-Protestant ke tubaka, “Yandi vwandaka tunga Yawu na
zulu ya Yandi mosi.”

114 Ntangu yayi, ba lungaka vwanda ya kusungama. Kasi, samu
na munu, bawu zole kele na kifu. Ya vwandaka na zulu ya
luzayikisu ya kimpeve ya Nani Yandi vwandaka. “Nsuni mpe
menga ve me monikisa yayi na nge, Pierre. Kasi Tata ya Munu,
yina kele na Mazulu, me monikisa yayi na nge. Mpe na zulu
ya ditadi yayi,” luzayikisu ya Nani Yandi kele; na zulu ya
luzayikisu: Yandi kele Ndinga, na muvimba. “Na zulu ya ditadi
yayi Mu ke tunga Dibuundu ya Munu, mpe mielo ya difelo lenda
nunga Yawu ve.” Ya lakisaka mielo ya difelo ke telemina Yawu.

115 Abel, na nzila ya lukwikilu, luzayikisu, (ata Biblia ya
kusonama na bilumbu yango), na nzila ya. . .Abel, na nzila ya
lukwikilu, pesaka na Nzambi munkayulu ya kulutila kitoko na
yina ya Cain. Yina Nzambi pesaka kimbangi, “Yandi vwandaka
ya kusungama.” Yinki mutindu? Na lukwikilu. Yinki mutindu?
Na nzila ya luzayikisu! Na nzila ya luzayikisu, Abel pesaka na
Nzambi munkayulu ya kulutila kitoko, samu ti ya monisamaka

na yandi ti ya vwandaka ve bambuma ya bilanga, ya vwandaka
menga.

116 Ya kele samu na yina bantu yankaka lungaka kwikila Yawu,
mpe bayankaka lungaka kwikila Yawu ve, bayankaka ke meka
na kukwikila Yawu.

117 Na kati ya kivinga ya bantu, kisika ndonga ya bisambu ke
luta, beno ke mona bayankaka. ..mpe bawu nionso vwandaka
bantu ya mbote, beto ke tuba. Ya kele na bayankaka yina ke
meka na kukwikila Yawu, ke meka na kusala bawu mosi na kati
ya Yawu. Bayankaka lenda kaka ve kusala yawu ata fyoti ve.
Mpe bayankaka, ya kele kaka na nzila ya lemvo, ya me pesama
kaka na bawu. Ntangu yayi, ya kele na luswaswanu. Beno me
mona? Ya ke sala yawu. Yina kele luzayikisu ya kieleka, samu
ti lukwikilu kele luzayikisu ya Nzambi. Yawu fwana monisama
ntete.

118 Yesu talisaka pwelele yayi ntangu Yandi tubaka, “Muntu
ve lenda kwiza na Munu kana ti Tata ya Munu kubenda yandi
ntete, to kumonikisa Munu na yandi ntete.” Beno fwana kutanga
yawu. Ya kele Santu Jacques, to, Santu Jean 6:4 mpe tii na 46.
Bawu zabaka ve Nani Yandi vwandaka. Bawu banzaka ti Yandi
vwandaka kaka muntu mutindu bantu nionso. Bawu banzaka ti
Yandi kele kaka mutindu yina, mutindu bantu ke salaka bubu
yayi, profete mosi. Yandi vwandaka profete, Yandi vwandaka
Muntu mutindu bantu nionso, kasi ya vwandaka na kulutila
yina.

119 Kaka mutindu mazono na nkokila, na kuzonzaka. . .Ntangu
beno ke kuzwa buku, beno ke mona mu banza ti mwa mubulu
kuna na yina mu tubaka, “Babuku zole ya Luzingu.” Ya kele
Buku mosi, kasi mosi ya yawu kele mbutukulu ya beno ya
kimuntu, yankaka yina kele lubutuku ya beno ya kimpeve.
Mosi ke twadisa yankaka, kaka mutindu mwinga ya blé. Mbote,
ntangu yayi, beno ke zonzila munu, beno ke zonzila munu
mutindu muntu ya moyo. Kasi ya kele na kitini ya munu awa, ya
kele muntu yina, yina fwana kufwa. Ya kele Buku yina nkumbu
ke katukaka. Kasi yina ya Kukonda nsuka, yina ba Soolaka na
ntwala, yina ba Soolaka, nkumbu lenda katuka kuna ve samu ti
ya vwandaka ntangu nyonso na zulu ya Yawu. Ata mbala mosi ve
ti balenda katula yawu. Beno ke tala yawu na kati ya buku, samu
na kuvulusa poto-poto ya beno. Beno ke mona yawu mutindu
yina. Samu, mu banza, Mpangi Vayle, yina me tula grammaire ya
mbote na yawu, yandi ke bambukisa munu moyo na yawu bubu
yayi. Mu tubaka, “Ya kieleka.”

120 Ba-Baptiste ke kwikilaka ti ya kele na babuku zole ya
kukabuka. Mpe na mutindu mosi ya kele na babuku zole ya
kukabuka, mpe mutindu yankaka ya kele ve na babuku zole ya
kukabuka. Mu kele bantu zole ya kukabuka. ..Mu kele nzutu

mpe moyo mpe mpeve, bantu tatu ya kukabuka, kasi mu kele. . .
kaka mosi ke salaka munu mutindu muntu.

121 Kuna kele kaka na Buku mosi ya kieleka ya Luzingu.
Mutindu ya vwandaka na nkuna mosi ya—ya blé yina basikaka
na mwinga, mpe lutilaka na felele, mpe kuna na kati ya mpusu,
mpe na kati ya blé; nzila nyonso kuna, beno ke tuba, “Ntangu
yayi, ya kele blé na zulu kuna.” Ya kele ve blé, ya kele mwinga,
kasi kintwadi ya kele blé. Beno me mona, ya kele blé samu
ti ya kele nyonso mwinga mosi, kasi blé kele yina beno ke na
kuzonzila, mbuma na nsuka ya yawu. Bayankaka vwandaka
munati, ya fwana kufwa. Mpe ya kele kisika mosi—mosi ke
wakana mutindu beno lenda katula nkumbu ya beno na Buku
ya Luzingu ya Mwana-dimeme, mpe kisika yankaka beno lenda
sala yawu ve. Na yina, ya kele kisika ya kele. Ya kele nyonso
na luzayikisu yango ya nene kuna, yina zabanaka na ntangu ya
Bidimbu Sambwadi. Samu na yinki ya kele, wapi mutindu bantu
lenda kwikila Yawu ve?

122 Yesu tubaka ti “Muntu ve lenda kwiza na Munu kana ti
Tata ya Munu me benda yandi ntete ve. Mpe bayina nionso Tata
pesaka Munu, ke kwisa na Munu.” Muntu ve lenda bakula Nani
Yandi kele, to mutindu Yawu kele, kana ti yawu monisama na
beno na nzila ya luzayikisu ya Nzambi. Mpe kuna lukwikilu
na kati ya yawu, beno ke sala landila mutindu yina. Beno me
mona? Awa beto ke mona pwelele ti Nzambi me monisama na
kati ya Yesu, mpe kaka bayina ba soolaka na ntwala samu
na kumona yawu, ke mona yawu. Beno vwanda ya kieleka na
kutanga Masonuku yayi, mu ndimaka yawu kuna, na Santu yina
Jean 6:44 tii na 46. Mu zimbanaka yawu samu mu banzaka ti
ntangu yankaka beto ke kuzwa...mu banza ntangu mingi ve
samu na kutanga yawu, samu ti montele yina na zulu kuna ke
landila kaka na kukwenda na ntwala.

123 Mpe na yawu beto. . .Beno tala, “Muntu ve, muntu ve lenda
kwiza kana Tata ya Munu me benda yandi ntete ve. Mpe nyonso
yina Tata pesaka Munu, bawu ke kwiza.” Bawu ke zaba Yawu.
Muntu yankaka ve lenda sala yawu, muntu yankaka ve, ata
mutindu mbote, nani beno kele, Ya fwana monisama na beno.
Na yina beno ke mona Nani Yesu Klisto kele.

124 Ntangu yayi, awa, dikani ya ntete kele pwelele na ntwala ya
bantu nyonso. Kaka mutindu nkuna yankaka, Ndinga ya Nzambi
kele Nkuna mpe fwana vwanda na ntoto ya kuyidika na ntwala.
Kana beno kunaka nkuna, beno losa yawu kaka kuna na ntoto,
ya zolaka sala ata mbote ve, bandeke zolaka lokota yawu. Beno
ke losa yawu na kati-kati ya matiti ya bansende mpe matiti
ya bansende, ya ke kanga yawu ntama mingi ve. Kingana ya
Yesu tubaka mutindu yina. Na yawu ntoto fwana vwanda ya
kukubama ntete. Na yawu, Nzambi, na lemvo ya nene, kukubika
ntima ntete. Yandi yidikaka beno ntete mbandukulu ya yinza,
samu na kuyamba Yandi na kati ya nsungi yayi. Yandi zabaka

beno ntete na nzila ya luzabu ya Yandi ya mantwala, mpe solaka
beno na Luzingu ya Kukonda nsuka. Yandi zabaka beno, na
yawu Yandi kubikaka beno.

125 Ya kele samu na yina beno bikaka bima yayi, mpe beno me
kuma na yina beno me kuzwa ntangu yayi. Ya vwandaka Nzambi
yina vwandaka twadisa beno na kisika yina Yandi tumaka beno
na kuvwanda. Yawu. . .to kana—kana—kana ntoto yayi kele ve
ya kuyilama na ntwala, ya lenda yela ve. Ya kele samu na
yina, nkuna ya lukwikilu, ntangu yina beno ke na kulongaka
lukwikilu, beno me mona kuswasikisa mabanza ya Mfumu, mpe
kumona yina ke salama, mpe makabu nionso ya Biblia ke na
kusalaka. Bantu ke salaka bawu mosi, “Oh, alleluia, mu ke
kwikila Yawu,” mpe ke mata, mpe ke mona ti bawu mosi ke
nyonga. Beno me mona, ntoto fwana vwanda ya kusoola na
ntwala. Mpe beno zaba ntangu Yawu ke bula yawu.

126  Mutindu mwa ngononi ya munu, mazono na nkokila. Yandi
zabaka ntangu yandi kuwaka kuboka yango ya mama ngononi
yina, “ya kele na luswaswanu mingi na kati-kati ya yawu
mpe kukekila ya nsusu ya kento.” Beno me mona, samu ti
yandi vwandaka ngononi na diki. Ve...yandi vwandaka ve
ngononi kaka kuna, yandi vwandaka ntangu nyonso ngononi.
Mpe Muklisto vwandaka ntangu nyonso! Ya kele samu na yina,
kufwa makwela, ntangu beno me kufwa makwela, samu ti beno
kubwaka na mutambu ya yawu, beno me mona, na nzila ya bibuti
ya beno ya ntete, Adam mpe Eve. Beno me kuma musumuki na
nzila ya nkadulu. Beno zolaka vwanda ve, kasi ntangu yayi beno
kuwaka Nsangu ya mbote, mpe “lukwikilu ke kwizaka na nzila
ya kuwa,” luzayikisu ke kwizaka na nzila ya kuwa. Ya kele na
mwa kima mosi na kati ya beno.

127 Muntu yankaka ya kuvwanda kaka na lweka ya beno, tuba,
“Ah, mu ke kwikilaka ve kima yina. Buzoba! Mu ke kwikilaka
yawu ve. Kima mosi ve Na yawu!”

128 Mutindu bawu salaka na Kilumbu ya Pantekote, bawu
sekaka mpe tubaka, “Bantu yayi kele ya kufuluka na vinu
ya malu-malu.” Bawu zaba ti ya vwandaka...Ya vwandaka
kima ya nene na bayina ya zolaka salama. Samu na yinki? Ya
vwandaka Nzambi ke kukimonisa Yandi mosi na bantu. Na
yina bayankaka sekaka, bayayi vwandaka sepela. Ya vwandaka
luzayikisu ya muntu mosi, yina kele lukwikilu; lukwikilu yina
me monisama. Kana ya vwandaka ve lukwikilu, na ntangu yina
ba zolaka vwanda ve kuna. Ya vwandaka lukwikilu.

129 Kaka bankuna fwana vwanda na ntoto ba yidikaka ntete.
“Nayina, bayina nionso Yandi zabaka na ntwala, Yandi bokilaka
bawu. Bayina nionso Yandi bokilaka...Bayina nionso Yandi
zabaka na ntwala, Yandi soolaka na ntwala.” Kana beno zola
kutanga yawu, Romains 8:28-34, mpe dyaka Ephésiens 1:1-5.
Beno me mona, nyonso yina Yandi zabaka ntete, Yandi bokilaka.

Nyonso yina Yandi bokilaka, Yandi nungisaka. Mpe nyonso yina
Yandi nungisaka, Yandi me kembisa yimeni. Ya kele ve na kima
na ngaanda ya nzila. Beto banza ti ya kele, kasi beno tala na kati
ya Masonuku. Ya ke na kubula kaka kieleka mutindu Ndinga
ya Nzambi tubaka ti ya ke vwanda. Beto ke mona ba me losa
Nsangu, bubu yayi. Ya kele ve kaka yina Masonuku tubaka ti
bawu ke sala? Kieleka, bima nyonso yayi kele ya kutumama na
Nzambi.

130 Oh, Yawu ke sala ti beno tambula na kiese. Ya kele
dyambu na beto bubu yayi, luswaswanu mingi na Miklisto ya
ntama. Ntangu luzayikisu ya kieleka, ya kieleka ya Yesu Klisto
vwandaka Emmanuel yina zingaka na kati ya bantima ya bantu
yango, bawu vwandaka bantu ya ngolo. Kasi bubu yayi ba-
denomination ke bula beto na nzila, na, “Oh, mu ke tuba na beno,
ba kele ve na Luzayikisu. Beno ke kwisa awa.” Beno ke tala na
luzayikisu ya bawu. Kana luzayikisu ya bawu kele ve landila
Ndinga ya Nzambi, na yina ya kele yimbi; ya munu to muntu
yankaka, ya kele kisika yina kumekama ya ngolo ke kwizaka.
Ndinga ya Nzambi ke tubaka yina kele mbote mpe yimbi!

131 Nkuna nionso fwana vwanda na ntoto ya yawu, ya kieleka.
“Na yawu, nyonso yina Yandi zabaka ntete. . .” Beno me mona,
Yandi zabaka yimeni yina zolaka salama. Beno tala, Yesu tubaka
dyaka, na yina me tala Nkuna, “Bayankaka kubwaka na zulu ya
matadi, bayankaka na kisika ya kuvukisa.” Beno me mona, na
zulu kisika ya kele na matiti ya bansende, bayinti ya bansende,
mpe nyonso yankaka, Yawu lendaka ve kuyela. Mpe bayankaka
na ntoto ya mbote, ntoto ya mbote, ntoto ya mbote, yina ba
yidikaka, yina ba yidikaka, yimeni.

132 Muntu nyonso na ngaanda awa, yandi kele mutindu nsusu,
yandi ke na kutalaka na lweka, ke na kumeka na kumona. Yandi
ke kota na kati ya yayi, mpe yandi ke kota na kati ya yina, kasi
na manima ya mwa ntangu fyoti ya me kwiza na mbala mosi
Kuboka na Mazulu. Yandi zaba Yawu kaka na nswalu, “Yina kele
Ndinga ya Nzambi!” Beno me mona, yandi zaba Yawu samu ti ya
kele na kima na kati ya ntima ya yandi yina ba tubaka na yandi,
yina me monisama na yandi samu na Yawu.

133 Beno tala, profete Esaie tubaka, “Mwense mosi ke kuzwa
kivumu.” Wapi mutindu ya nzonzolo ya ngitukulu. Wapi mutindu
muntu na mabanza ya yandi ya mbote lendaka tuba yawu? Ata
mbala mosi ve ti mwense mosi kuzwaka kivumu. “Mwense mosi
ke kuzwa kivumu!” Ntangu yayi, yandi vwandaka ve na boma
ya kutuba Yawu, yandi tubaka kaka Yawu. Wapi mutindu yandi
ke sala yawu? Mbote, yina kele ve kisalu ya yandi! Yandi. . .Ya
kele kaka kutuba yina Nzambi tubaka ti ya ke kusala. Nzambi
monikisaka yawu na yandi, lakisaka yandi vision; monisaka
yawu, mpe ya vwandaka kieleka.

134 Kaka Nzambi mosi yina tubaka na munu ti mwa bébé yina ke

butuka na nzila ya muntu yina nani lendaka ve kuzwa mwana,
to kuzwa mwana ya kento. Mutindu bayankaka mpe nyonso,
mutindu ya ke wakana ya ngitukulu ntangu dokotolo ke tuba,
“Ya lenda salama ve!”

135 Kasintangu yina Nzambi tubaka, “Ya ke salama,” ya ke tala
na zulu ya ndinga yina ke kubwa kuna. Beno bambuka moyo,
profete telemaka kuna mpe Ndinga ya Yandi basikaka.

136 Mutindu Nzambi, na Genese 1, Yandi tubaka, “Ti nsemo
kuvwanda. Bika ti ya vwanda na yayi. Bika ti kuna ya vwanda
yina.” Ya vangaka muntu na kifwanisu ya Yandi Mosi, kifwanisu
ya Nzambi Yandi vangaka bawu, bakala mpe kento, mpe ya
vwandaka dyaka ve na kima na zulu ya ntoto. Na ntangu yina,
beto ke mona ti na Genése 2, awa, Yandi salaka muntu na
kifwanisu ya Yandi Mosi. Ya vwandaka ve na muntu samu na
kubundula ntoto, na manima ya luvangulu nionso. Yinki ya
vwandaka? Ya kele Bandinga ya Yandi, Yandi vwandaka zonza
Yawu. Mpe ntangu Yandi tubaka, Yandi tubaka, “Ti nsemo
kuvwanda.” Ya lendaka vwanda ve na nsemo bamvula bankama
nana na ntwala, ya lendaka vwanda ve na nsemo, kasi Yandi
tubaka Yawu! Mpe ntangu nyonso yina Yandi tubaka Yawu, “Ti
ya vwanda na yinti ya diba. Ti ya vwanda na yinti ya chéne. Bika
ti kuna vwanda yayi,” bankuna yango vwandaka kulumuka na
yisi ya maza yango. Ya kele kieleka. Mpe na nsungi, na ntangu,
na nsungi ya yawu mosi, yawu basikaka! Yawu lenda kubwa ve;
ya kele Ndinga ya Nzambi. Yawu lungaka kubwa ve kaka. Yawu
me talisama.

137 Ntangu yayi, kilumbu mosi, Nzambi tubaka na muntu,
mbunzu na mbunzu. Kasi na ntangu ya Moise, ntangu yina
tiya vwandaka kubwa, bawu tubaka, “Bika ti Nzambi. . .Bika
ti Moise kutuba; Nzambi ve, beto lungaka kufwa.”

138 Na yina, Yandi tubaka, “Mu ke tuba na bawu mutindu yina
diaka ve. Mu ke telemisa bawu profete.” Ya kele mutindu systeme
ya Nzambi vwandaka ntangu nyonso.

139 Ntangu yayi, awa kele profete ya kutelama; ntangu yayi,
yandi kele na yisi ya ntwadusulu ya kimpeve; yandi ke na
kubanza ve na mayela ya yandi ya kimuntu, “Ntangu yayi,
vingila fyoti. Kana mu tuba yawu, mbote, beno zaba, bantu ke
banza ti mu kele kilawu.” Beno me mona, yina kele mayela ya
yandi; kuna yandi ke na kuwaka Satana, kaka mutindu Eve
salaka.

140 Mpe ntangu nyonso yina dokotolo ke tuba yawu, “Beno lenda
zinga ve. Beno lenda beluka ve. Beno lenda sala yayi ve to yina.”
Ntangu nyonso yina beno ke kuwa yawu, Nkuna yango ke kubwa
ata mbala mosi ve na kati ya ntoto ya mutindu yina mpe ke sala
ata mbote. Ya lenda ve. Kasi ntangu yina kima mosi ke vusa
nionso, mpe Yawu ke kubwa na ntoto ya mutindu yina ya mbeto,
kuna kima ya mbote ve basisa Yawu kuna.

141 Ntangu yayi, ata bantangu yikwa ya ke baka, ya ke salama.
Ntangu yayi, Yandi tubaka, “Mwense mosi ke kuzwa kivumu.”
Beno zaba ti ya vwandaka bamvula bankama nana na ntwala
yawu salama? Nzambi zabaka na ntwala kento, yina yandi
zolaka vwanda, yina vwandaka nkumbu ya yandi, kisika Nkuna
yina zolaka kubwa kuna. Beno ke kwikila yawu? Kieleka, Yandi
salaka yawu! Mpe kubanda kivumu ya kieleka zolaka basika
kimangu yayi ya nene. Nzambi zabaka samu na yawu, Yandi
monisaka yawu kaka na profete ya Yandi yina vwandaka ya
kukwikama mpe zonzaka Ndinga. Kukondwa kubanza ata yina
Yawu vwandaka, yandi tubaka kaka Yawu. Yandi mekaka ata
fioti ve na kuyindula Yawu.

142 Kana beno meka na kuyindula. . .Yinki kana bakala yayi,
kento yayi, to bakala yayi ya kuvwanda awa, to muntu mosi
kumeka na kuyindula, “Ntangu yayi, mu vwandaka kikata
bamvula nyonso yayi. Dokotolo tubaka, ‘Ya kele ve na siansi’”?
Mbote, ya lendaka vwanda ve mutindu yandi zaba, mpe ya kele
kieleka.

143 Kasi kana kima mosi lenda pasula bawu matiti ya yimbi,
kana Nzambi na nzila ya lemvo ya Yandi; mulongi ve, muntu
yankaka ve. Kasi Nzambi lenda tula na kati ya ntima ya beno
luzayikisu, ti, “Mu ke beluka,” kuna kele ve na kima yina ke keba
beno ya kuvwanda kuna. Ya kele ve na kima yina lenda kanga
beno kuna, beno ke beluka! Kasi tii kuna ya ke salama, beno ke
vwanda kaka kisika dokotolo ke tuba ti beno ke vwanda; tii ya
ke salama. Ya fwana monisama. Ya kele lemvo ya Nzambi yina
ke monikisaka yawu.

144 Ntangu yayi, beno tala, Nzambi zabaka kento yina Yawu
ke kwisa. Beno tala Esaie, ya vwandaka ve na kiuvu. Esaie
tubaka ve, “Vingila fioti, Mfumu! Bika ti...Vingila fioti!
Yinki Nge tubaka na munu, ‘Mwense mosi ke kuzwa kivumu’?
Mbote, ntangu yayi, ntangu yayi beno vingila, Tata, ya—ya—ya
vwandaka ata fioti ve na kima ya mutindu yina.”

145 Yandi vwandaka ve na maketi-keti, yandi tubaka kaka,
“Mwense mosi ke kuzwa kivumu!” Kieleka.

146 Beno tala Marie: “Ntangu yayi, ntangu yayi Mfumu, vingila
fyoti. Beno zaba, mu—mu zabaka ata mbala mosi ve muntu. Yayi
lenda salama ve! Kima ve mutindu yayi me salamaka ntete ve!
Ohhh, oh, ve, kima ve mutindu yayi me salamaka ntete ve. Yinki
mutindu mu ke kuzwa bébé yayi? Mu zaba bakala mosi ve, na
yina ya lungaka salama ve! Uh, Wanzio, nge me zimbana kaka.
Mu kele kaka mutindu ya kutala. Beno zaba, dibuundu ya munu
ke tuba, ‘Bilumbu yayi me kwenda.”” Ve! Ata mbala mosi ve ti
ya zolaka kubwa na kisika ya mutindu yina. Marie yufulaka ata
mbala mosi ve.

147 Yandi tubaka, “Wapi mutindu ya lenda vwanda? Mu zaba
bakala ve.”

148 Yandi tubaka, “Mpeve-Santu ke fika nge. Ya kele mutindu
ya ke salama.”

149 Yandi tubaka, “Tala, kisadi ya kento ya Mfumu!” Ata kyuvu
ve!

150 Beno me mona, Esaie, ntangu Nzambi basisaka Ndinga na
nzila ya mabanza (luzayikisu) na kati ya ntima ya Esaie, Yawu
kubwaka na ntoto ya mbote, yawu vwandaka profete. Profete
yina kipeke ve ndwenga ya muntu. Yandi kipeke ve mayela
ya muntu. Yandi kipeke ve muntu ya muntu mosi yina. Yandi
vwandaka nzila ya lusakumunu samu na Nzambi, mpe Nzambi
tubaka mpe yandi tubaka. Yimeni. Ya lenda vwanda ti ya ke
lwadisa, ya lenda vwanda ti ya ke lwadisa ve; ya lenda vwanda
ti ya me wakana bulawu, ya lenda vwanda ti ya ke wakana ve
bulawu; ya vwandaka sala ata luswaswanu ve samu na yandi. Ya
vwandaka Nzambi, muntu ve.

151 Mpe ntangu Ndinga yina basikaka, ntangu yayi Yawu me
kuma Nkuna, Yawu fwana kubwa kisika mosi. Kana Nzambi
tubaka Yawu, ya fwana vwanda na kivumu kisika mosi samu na
Yawu na kukota. Kaka mutindu Yandi tubaka, “Nyonso lenda
salama na bayina ke kwikila. Kana beno tuba na mongo yayi,
‘Katuka awa, mpe beno tula ntembe ve na kati ya ntima ya beno,
beno lenda kuzwa yina beno me tuba.” Beno me mona, ya fwana
vwanda kisika mosi ya kele kieleka!

152 Beno tala! Ntangu yayi, beto ke mona ti Esaie awa tubaka
Yawu.

153 Mwense Marie, kaka na ntangu. . .Ntoto vwandaka yimeni
ya kupindula. Yandi vwandaka mwense. Yandi vwandaka ve
“kima bisika nyonso.” Bantoto vwandaka yimeni ya kuyidika,
to yina ba soolaka na ntwala na nzila ya luzabu ya mantwala ya
Nzambi.

154 Mpe yandi tubaka, “Yandi vwandaka mwense.” Kaka kuna
Nzambi zabaka yina vwandaka nkumbu ya yandi. Samu ti
nkumbu ya yandi vwandaka na Buku ya Luzingu na Mazulu.

155 Kuna, Yawu siamisamaka. Muntu na ntangu yina (na muntu)
monaka nzonzolo ya Yawu na nzila ya bisalu, ntangu yawu
salamaka yimeni. Ntangu yayi beto ke tala na manima mpe ke
tuba, “Kieleka, Yawu salamaka,” samu ti beto ke mona bisalu
yina salamaka.

156 Bisalu ya Noé me talisama na muntu, yina vwandaka
lukwikilu ya yandi na kati ya nsilulu ya Nzambi. Ntangu yayi,
Nzambi kutanaka na Noé, mpe Yandi tubaka, “Noé, ya ke noka.
Mu ke bebisa ntoto ya muvimba na maza.” Ntangu yayi, ya
nokaka ata fioti ve, yina lenda salama ve. Mbote, ntangu yayi,
Noé kuzwaka. ..Yandi tubaka, “Beno yidika nzasa ya bitezo
yina mu ke tubila beno.” Mpe yandi na kuvwandaka kisadi ya
mabaya, mpe yandi kwendaka sala mpe bandaka na kubaka
makulu ya yandi, mpe nyonso samu na kuzenga mabaya, mpe



BISALU KELE LUKWIKILU YINA ME TALISAMA 25

sikikaka yawu kuna na yinti ya shittim, mpe tulaka budimbu na
kati ya yawu kaka mutindu Yandi tubaka. Mpe beno ke banza
yina bantu banzaka samu na muntu yina?

157 Bawu tubaka, “Bakala yina kele kieleka kilawu, samu ti
yandi tubaka, ‘Ya ke basisa maza na mazulu, mpe ya kele ve na
maza na zulu kuna.” Kasi, beno me mona, Noé banzaka yawu
ve. Bisalu ya yandi vwandaka talisa na bantu yina vwandaka
lukwikilu ya yandi mpe yina Nzambi tubaka ke salama.

158 Ya kele samu na yina Muklisto ya kieleka ke kukabukaka
yandi mosi na nyonso kasi Ndinga ya Nzambi, ya lenda vwanda
yina bantu ke banzaka, yina muntu yankaka ke tuba. Yandi kele
ya kukabuka samu ti...Yandi ke na kutubaka kaka yawu ve;
kana yandi kele, ya ke vwanda ntangu mingi ve tii bisalu ya
yandi ke zabana. Yandi ke kubwa na manima mpe ke kwenda
na lweka yayi, mpe ke kota na yayi mpe yayi. Mpe kubanda. . .
Yandi ke—yandi ke lakisa yina yandi kele. Kasi kana yandi kele
ya kieleka, kana Ndinga ya Nzambi me kota na kati ya yandi,
na yina Yawu ke basisa mutindu ya Yawu, beno ke mona muntu
yango kukubama samu na ngunga yina ya nene. Beno me mona,
ya kele mutindu Noé salaka.

159 Moise, na nkawa na diboko ya yandi, kwisaka baka bantu
na Pharaon. Ntangu yayi, beno lenda banza. . . Moise, Biblia ke
tuba ti ba longaka yandi na ndwenga nionso ya ba-Egyptien.
Yandi vwandaka na mayela, yandi zolaka longa bima ya bawu
ya mayela. Ba longaka yandi na ndwenga ya bawu nionso. Yandi
vwandaka ve na nsatu ya kusimba malongi ya yandi. Ntangu
yayi, beno banza kaka na muntu mosi kuna na ntoto ya kuyuma,
na malongi yina nionso, mpe na ntangu yina Nzambi kwisaka
na yandi mpe tubaka, “Moise, baka nkawa yayi na diboko ya
nge mpe kwenda kuna na Egypte, mpe basisa bana ya Munu na
nkawa yayi nge me kuzwa na diboko ya nge. Kaka kulekita kima
ya muvimba na interrupteur yayi.”

160 Ntangu yayi, yinki kana Moise tubaka, “Tata, kaka mwa
ntangu fyoti, mu banzaka ti mu vwandaka zonza na Muntu ya
mayela, yayi ya nene ‘MU KELE’ ti Nge ke tuba ti Nge kele.
Ntangu yayi, yinki mutindu na yinza mu zolaka baka mwa,
nkawa yayi ya ntama, ya kutengama yina mu kele na yawu awa
na diboko ya munu, mpe kubaka luyalu na zulu ya makesa ya
bantu difunda mosi, yina vwandaka binwaninu ya madionga,
na binwani? Mpe mu kele ve muntu yina ke nwanaka, mu kele
muvungi. Yinki mutindu mu lenda sala yawu?”

161 Ya vwandaka ve na kyuvu! Samu na yinki? Samu na yinki?
Ntoto na kati ya ntima ya yandi! Yandi vwandaka muntu yina ba
soolaka na ntwala. “Makabu mpe balubokilu ba ke sobaka yawu
ve.” Nzambi tubaka na Abraham ti Yandi ke sala yawu, mpe ya
vwandaka na ntoto ya kuyidika.

162 Mpe Moise bakaka nkawa yayi mpe kwendaka kuna mpe
basisaka yinsi yina na yinsi mosi. Ntangu yandi kwisaka na
nkawa na diboko ya yandi, mpe tubaka na Pharaon, “Bika
ti bawu kwenda!” Pharaon monaka na Moise bisalu, ti yandi
vwandaka na lukwikilu na yina yandi zolaka sala, to kumeka
na kusala. Yandi vwandaka na kati ya lukwikilu ya nsilulu
ya Nzambi yina salaka nsilulu, yandi kulumukaka samu na
kubaka yawu na zulu kuna. Muntu yankaka ve zolaka sala
yawu, mpe muntu yankaka ve zolaka sala yawu, ba tumaka
yandi na kusala yawu. Nzambi, na ntwala, tubaka na Abraham
ti ya kele kaka yina ke salama. Mpe ntangu ntangu ya nsilulu
vwandaka pene-pene, ya vwandaka na mwana-bakala mosi ya
fioti butukaka, mwana mosi ya kitoko. Mpe bibuti, Amram mpe
Jokébed, vwandaka ve na boma ya misiku ya ntinu. Beno me
mona, ya vwandaka na kima mosi, ntoto vwandaka yimeni ya
kuyilama.

163 O Nzambi, mu banza ti mu ke na kuzonzila na kisika ya
kuyilama, na nkokila yayi! Kana Nkuna lungaka kubwa na
kisika ya mbote, mpe ya ke vwanda mosi-. . . Kana ya kele ve,
ya ke salama ve.

164 Ya kele kima mutindu mosi. “Kasi,” beno ke tuba, “Mpangi
Branham, ya kele mutindu ya kukatula yawu na beto.” Kana
ya sala yawu, ya ke katula yawu na Buklisto, mpe. Beno me
mona, beno lenda mekula kima mosi. Kasi kana. ..Kana Yawu
ke kubwa ya kieleka, Ndinga ya Nzambi ke kubwa na ntoto ya
mbote, Yawu ke basisa mutindu ya Yawu. Ya fwana, samu ti
Yawu kele Nkuna.

165 Noé. . .Moise, bisalu ya yandi talisaka lukwikilu na kati
ya nsilulu ya Nzambi yina yandi kwikilaka. Pharaon, muntu,
lendaka mona yina vwandaka...ve...yandi lungakaka ve
kumona mutindu Moise zolaka sala yawu, kasi yandi zabaka
Moise kwikilaka samu na yina yandi vwandaka zonzila to yandi
vwandaka ve ya kutelama na yinzo ya ntinu kuna na nkawa na
diboko ya yandi. Yandi tubaka, “Na nzila ya nkawa yayi, mu
ke basisa bawu na nge.” Bakala mosi ya kiboba, ya bamvula
makumi nana, athlete ve; bakala mosi ya kiboba, na mapeka ya
kufetama, mpe mandefu vwandaka kulumuka yandi kaka, mu
banza, na luketo ya yandi; na bansuki ya mpembe, kana yandi
kuzwaka mosi. Mpe kuna na nkawa yina na diboko ya yandi,
na kutubaka, ““Mu ke basisa bawu, bika bantu kukwenda,
MUTINDU ME TUBA MFUMU. Mpe kana beno sala yawu ve,
Nzambi ke fundisa beno.” Amen! Samu na yinki? Ya kele, beno
me mona, yandi, yandi talaka boma? Mbote, kaka matolo-tolo
mosi, dyonga mosi, kima yankaka zolaka sukisa yawu. Yandi
talaka boma ve! Yandi zabaka kieleka kisika yandi vwandaka ya
kutelama; yandi tubaka, “Nzambi ke bula nge, Pharaon.” Yinga,
tata.

166 Samu ti Nzambi tubaka na yandi, “Nge ke kwiza dyaka

na mongo yayi,” mpe yandi zabaka ti yandi vwandaka kwenda
kuna.

167 Alleluia! Beto zaba kisika beto ke kwenda mpe, na nsuka ya
nzyetolo yayi. Nzambi silaka! Ya kele na Yinsi na simu ya nzadi.
Beno vwanda na boma ve na kimbangi ya beno. Amen. Kana
ya me monisama na beno, beno kele ya kukondwa boma. Beno
ke kipe ve kana yinza ya muvimba. . .yina bawu ke tuba; beno
kele na boma ve. Ntangu ya me monisama na beno, ti, “Yayi kele
Kieleka yina me katuka na Nzambi,” na yina beno ke vwanda
kukondwa boma. Kana ve, beno lenda vwanda ve.

168 David, na lanse ya muvungi, yina me talisama na makesa
nionso ya Israel, lukwikilu yina yandi vwandaka na yawu na
Nzambi ya bawu. Ntangu yayi, ya vwandaka na Goliath na
simu yina yankaka, mpe yandi telemaka kuna mpe vwandaka
sala balunangu ya yandi. Bambala mingi nene kulutila David,
yandi vwandaka na misapi ya ba-centimetre makumi tatu na
tanu. Mpe yandi vwandaka bakala mosi ya nene, muntu ya
nene, Phillistin mosi ya nene. Mpe awa vwandaka David, ya
kulutila fyoti, yandi vwandaka mpe fyoti mingi na kuvwanda na
kati ya makesa; mwa muntu mosi ya fioti mingi, bawu lendaka
ve kusadila yandi. Na yina, bampangi ya yandi ya babakala
vwandaka kuna na makesa. Mpe, na yina, Goliath vwandaka
sala ba-courrier ya yandi.

169 Kasi David, ntangu yayi beno bambuka moyo, yawu
monisamaka pwelele na David. Yandi banzaka, “Tala makesa
ya Nzambi ya moyo, yina me telema na yinsi ya bawu mosi,
mpe kuna vwandaka Phillistin mosi ya kukondwa nzengolo
vwandaka kukizangula kuna na ngaanda.” Beto ke bokila yandi
“cancer” na nkokila yayi, beto ke bokila yandi “muntu yina
binama ya nzutu ke ningana ve.”

170 Kuna, David vwandaka ve ya kulunga na ntwala ya yandi,
ata na munduki mosi ve; yandi vwandaka ve na kizitu. Mapeka
ya bakala yina vwandaka kaka kitezo ya bametele tatu, to tatu
na ndambu; yandi vwandaka kaka ya yinda kitezo ya bametele
yiya na makumi tanu, to kitezo ya bametele yiya na ndambu.
Dionga mosi mutindu bantunga ya bisadi, mu banza bametele
sambanu ya yinda, lutebo ya yawu mu banza metele mosi na
ndambu na bunene.

171 Mpe David ya fioti vwandaka ya kutelema kuna na mwa
kitini ya cuir, ya mpusu ya nkombo to ya dimeme, na bitini zole
ya kukangama na yawu. Kasi ya vwandaka ya kumonikisa na
yandi! Apocalypse bulaka yandi! Amen! Yandi tubaka, “Nzambi
yina basisaka munu na bitambi ya makulu ya ulusu, yina
basisaka munu na bitambi ya makulu ya nkosi, wapi mutindu
Yandi ke kuula ba-Philistin yina ba me kondwa nzengolo na
diboko ya munu!”

172 Bampangi ya yandi ya babakala, lenda sala yawu. Saul,
yintu mpe mapeka na zulu ya makesa ya yandi. Kasi, beno me
mona, ya vwandaka ve ya kumonisa na bawu. Amen. Yawu yina:
bawu kwikilaka ti ya lendaka salama, bawu kwikilaka ti Nzambi
lendaka sala yawu, kasi ya vwandaka ve ya kumonisa na bawu,
kasi ya vwandaka monisama na David. Ntangu yayi, ya kele na
luswaswanu, kaka kuna. Kana ya kieleka ya me monisama na
beno ti Nzambi ke belusa beno, beno ke—beno ke kuzwa yawu.
[Kisika ya mpamba na bande—Mu.] Beno ke kuzwa...Mu ke
kipe ve yina ke tambula mbote ve na beno, yinki ba-chance, ya
lendaka vwanda yimbi mingi kulutila David na Goliath. Kasi
kana ya me monisama na beno!

173 Mpe beno tala, ntangu ya me monisama, David kumaka
kukondwa boma. Yandi tubaka, “Bubu yayi mu ke zenga yintu
ya nge!” Amen. Yina kele Nzambi ya beto. Na nzila ya lemvo,
na ntangu yina ya lukanu ntangu balukanu zolaka bakama,
Nzambi mosi yina basisaka lemvo na kilumbu yina, mpe losaka
nkuna yina ya lukwikilu na mwana-bakala yina ya fioti ya
pima, na kuvwandaka na kati ya ntima ya yandi; Nzambi mosi
yina, na ntangu yayi ya mpasi, lendaka baka kento yina na kiti
ya bambevo; bakala yina; kento yayi awa; mwana;...?...Mwa
mbuma yina ya lukwikilu me monisama na beno, na yina mu ke
kipe ve bantangu yikwa ya ke baka.

174 Ntangu yayi beno tala elombe, na lweka yankaka, kwikilaka
yawu ve; to cancer ke vwanda ve. Yandi sekaka, yandi tubaka,
“Mu kele yimbwa? Nge ke fidisa mwana yina awa samu na
kunwanisa munu?” Yandi tubaka, “Mu ke tobula nge, na nsuka
ya dionga ya munu, mpe bika bandeke kudia nzutu ya nge.” Na
yina, yandi vwandaka na nyonso. . .nyonso, nyonso na lweka ya
yandi.

175 Kasi, beno me mona, yina ningisaka David ata fioti ve.
Samu na yinki? Yawu monisamaka na yandi. Yandi vwandaka na
lukwikilu na yina yandi vwandaka sala. Yandi zabaka ti yandi
zolaka sala yawu. Mpe yandi salaka yawu, ya kele samu ti ya
vwandaka ya kumonisa na yandi mpe yandi zabaka kisika yandi
kele ya kutelama.

176 Mpe kana Nzambi lendaka tuba yawu, kuna na kati ya ntima
ya beno na nkokila yayi, yandi tubaka “Nge ke vwanda ve na
mbeto yina. Nge ke vwanda ve na kiti yina. Nge ke beluka,” ya
lendaka vwanda ve na kima yina lendaka soba mabanza ya beno
na kati ya yawu.

177 Kasi tii kuna ya salamaka, konso mulongi na yinza lendaka
sambila,...Mu ke tuba ve ti ya lenda sadisa beno ve; ya ke
vwanda, ya ke pesa beno kikesa. Kasi tii kuna lukwikilu yina. . .
Beno me mona, ngolo ya kubeluka kele na kati ya beno. Ya
me katuka ve na mulongi. Ya ke kwizaka na beno na nzila ya
luzayikisu, na nzila ya lukwikilu. “Ve na nzila ya ngolo, ve, kasi

na nzila ya Mpeve ya Munu,” me tuba Mfumu. “Mpeve ya Munu,
nanzila ya lemvo, ke monisa yayi na nge.” Mpe ya kele ve na kima
mosi yina lenda katula yawu. Na lukwikilu, luzayikisu! Kuna,
David samu na kusiamisa bisalu ya yandi,. . .

178 Ntangu yayi, bayankaka na kati ya bawu tubaka, “Mu zaba
ti nge muntu ya mvindu.” Mpangi ya yandi ya bakala tubaka,
“Nge kwisa awa samu na kumona bitumba. Ntangu yayi, vutuka
kisika wapi mameme vwandaka.”

179 Yandi tubaka, “Bika ti mu tuba na Saul, général.” Beno me
mona?

180 Mpe Sail tubaka, “Ntangu yayi, mwana, mu ke zola kikesa
ya nge, kasi, beno me mona, nge kele muntu ya mvindu kasi
ntwenya. Mpe yandi kele munwani-mvita ya buntwenya ya
yandi, ba ke fwanikisa yandi ve.”

181 Yandi tubaka, “Mu vwandaka kipe mameme ya tata ya
munu,...” Yandi lendaka tula yawu na zulu ya kima mosi!
Amen. O mpangi! Mpe Nzambi yina vulusaka moyo ya beno,
Yandi lenda belusa ve nzutu ya beno? Ya kele kaka mutindu
mosi, ke monisa na beno, Yandi kele Munganga ya beno mutindu
Yandi vwandaka Mvulusi ya beno. Beno me mona? Kasi ya fwana
monisama ntete, ya kele luswaswanu. Yandi vwandaka na kima
mosi samu na kuvwandisa lukwikilu ya yandi.

182 Yandi tubaka, “Ntangu yayi, yayi me salamaka ntete ve.”

183 Kasi yandi tubaka, “Nzambi mosi yina vulusaka munu na
bitambi ya makulu ya nkosi, ke vulusa munu na Philistin yina
ya kukondwa nzengolo.”

“Wapi mutindu nge me zaba, David?”

“Mu ke kwikila yawu.”

“Samu na yinki?”

“Ya me monisama na munu.” Mpe yandi tubaka. . .

184 Yandi zabaka yina yandi vwandaka zonzila. Samu ti ntangu
elombe tubaka, “Mu ke pesa nge madia na bandeke”; yandi
tubaka “Mu ke zenga yintu ya nge.” Beno tala luswaswanu, beno
me mona. Mpe yandi salaka yawu!

185 Samson, ba kangaka yandi kilumbu mosi (kukondwa
lukengolo) na kati ya nseke, mpe awa kwisaka ba-Philistin na
zulu ya yandi. Mpe yandi talaka na ntoto, mpe kuna vwandaka
mbuluku mosi kufwaka, mpe yandi lokotaka mbwanga ya
ntama, ya kuyuma ya muvimba, mpe bandaka na kulanda ba-
Phillistin yayi, na kubulaka bawu na zulu ya yintu na mbwanga
yayi ya ntama ya mbuluku, mpe kaka mutindu mu zaba yawu,
ata dinu mosi ve katukaka na yawu. Mpe ba-casque ya ba-
Phillistin yayi vwandaka kaka ya bacentimetele zole na ndambu
ya epesele (samu ti na ntangu yina ba vwandaka bulana mosi na
yankaka na bankawa ya yintu ya nene), samu na kukeba muntu

na kubula bawu na zulu ya yintu. Kasi yandi bakaka mbwanga
ya mbuluku yina mpe bulaka difunda mosi ya ba-Phillistin, mpe
mbwanga yango bukanaka ata fioti ve. Yandi landilaka kaka na
kubula bawu, mutindu yayi, mutindu bawu vwandaka kwisa. Na
yawu, bayankaka ya bawu kukatulaka samu na matadi, beno me
mona, bawu vwandaka kwenda ntama na yandi. Samu na yinki?
Yandi kwikilaka yawu! Bantangu yankaka. . .Kieleka.

186 Mu zola kutuba na beno kima mosi ntangu yayi. Beno sala
na zulu ya kubula ya ntima yina, kubendama ya ntangu yayi,
mutindu Josué salaka, mutindu Marie Madeleine, nionso yayi.
Kaka na ntangu yina kima mosi me monisama na beno, beno
simba yawu. Beno simba yawu, kubendama yina ya mwa ntangu
fioti.

187 Yinga, yawu monisamaka pwelele na yandi. Yandi kwendaka
kutana na mafunda yayi, ba-Philistin. Ntangu yayi yinki beno ke
banza ntangu ba-Philistin yina tubaka, “Ntangu yayi, beno tala,
nani ke na kukwisaka kuna, mwa muntu yayi ya fioti; kaka pene
ya metele mosi na makumi tatu na tanu, na kubanda; na mwa
mikoto sambwadi ke diembela na mukongo ya yandi, mutindu
chouchou ya mama, beno me mona; kwisaka kuna na mbwanga
ya mbuluku. Mpe beno tala beto, wapi mutindu ya basoda ya
nene beto kele! Yina ke buzoba ve?” Kasi yinki yandi vwandaka
sala? Yandi vwandaka talisa na ba-Philistin yina me monisama
na yandi na nzila ya Nzambi. Yandi simbaka mbwanga mpe
kwendaka, samu ti ya kele yina Yandi tulaka na diboko ya
yandi; Yandi tulaka yawu na diboko ya yandi, ya kele yina yandi
kwikilaka: yandi lendaka sala yawu! Mpe na kusalaka mutindu
yina, yandi vwandaka talisa na ba-Philistin yina Nzambi tulaka
na kati ya ntima ya yandi na kusala.

188 Jean Baptiste talisaka lukwikilu ya yandi na nzila ya bisalu
ya yandi, mpe ntangu yandi tubaka “Kuna me telama Mosi na
kati-kati ya beno ntangu yayi.” Beno banza kaka na yawu. Santu
Jean, mu kele na Masonuku, Santu Jean 1:26, beno me mona.
Yandi tubaka. ..

189 Bawu tubaka, “Beno ke tuba, ‘Mesiya ke kwisa’? Samu na
yinki,” yandi tubaka, “muntu, yinki kele diambu na nge? Beto
vwandaka vingila Yandi bamvula mafunda yiya.”

190 Yandi tubaka, “Yandi me telama kaka na kati-kati ya beno
ntangu yayi.” Alleluia! Mutindu mosi Yandi kele na nkokila yayi!
Uh-huh.

191 Yandi talisaka lukwikilu ya yandi na nzila ya luzayikisu
ya yandi, samu ti ya vwandaka ya kumonisama na yandi
ti...yandi zabaka ti yandi ke botika Mesiya. Yandi vwandaka
muntu, bamvula makumi tatu. Yandi zabaka ti Yandi zolaka
vwanda kuna kisika mosi; yandi zabaka ata fioti ve nani Yandi
vwandaka, mpe kuna Yandi vwandaka ya kutelama kaka na
kati-kati ya bawu. Yandi tubaka, “Ya kele na Mosi ya kutelama

na kati-kati ya beno ntangu yayi, Yina beno zaba ve, mpe mu kele
ve ya kulunga na kuzibula bansinga ya basapatu ya Yandi, kasi
Yandi ke botika beno na Mpeve-Santu. Mpe Yandi kele kaka na
kati-kati ya beno ntangu yayi.” Yandi talisaka yawu, lukwikilu
ya yandi, samu yandi zabaka, na kilumbu ya yandi, yandi zolaka
mona mpe kubotika Mesiya ya Nzambi. Na yawu, beno me mona,
bantu lungaka mona nzonzolo na zulu ya yandi, na mutindu
yandi vwandaka longa mpe mutindu yandi vwandaka salaka,
vwandaka talisa ti yandi vwandaka na luzayikisu ya kieleka ya
Nzambi.

192 Ntangu yayi, samu na kusiamisa ti ya vwandaka kieleka,
Mesiya basikaka mbala mosi na nkonga ya bantu; kaka bakala
ya ntwenya mutindu bakala nionso yina vwandaka kuluta kuna,
yandi lwataka mutindu babakala yankaka. Jean tubaka, “Tala,
ya kele na Mwana-dimeme ya Nzambi yina ke katula disumu ya
yinza.”

193 “Wapi mutindu nge me zaba Yandi?”

194 Yandi tubaka, “Yandi yina tubaka na munu, na ntoto ya
kuyuma, ‘Na zulu ya Yandi nge ke mona Mpeve kukulumuka,
ya kele Yandi yina ke botika na Mpeve-Santu.””

195 Beno me mona, yandi zabaka Yandi samu ti ya zolaka
vwanda na kidimbu na ntangu yina. (Beno ke na kubakula
Yawu?) Jean zabaka kaka ngunga, samu ti yandi vwandaka
profete. Yawu monisamaka na yandi, ti yandi zaba ke vwanda
na ntangu yina, yandi ke mona kidimbu mosi. Mpe ntangu yandi
monaka kidimbu yina, yandi tubaka, “Yandi me telema na kati
ya beno.” Yandi zabaka ti Yawu vwandaka kuna.

196 Oh, mu ke mona kidimbu ti ntangu ya nsuka kele awa.
Mu ke mona bima yina ba silaka, samu na Nsangu yayi ya
ntangu ya nsuka, kusalama (ke kumonisa) kaka kieleka mutindu
Masonuku tubaka. Mpe mu zaba ti ntangu yango me kuma pene-
pene! Mu ke tuba yayi kukondwa maketi-keti. Mu ke kwikila ti
ya me kuma pene-pene, samu mu ke mona bidimbu yina Yandi
tubaka ke salama kaka na ntwala ya ntangu yina. Ya me kubama
na kusalama ntangu yayi.

197 Jean talisaka lukwikilu ya yandi na yina Nzambi monisaka
na yandi. Ti yawu yina, bisalu kele kimbangi ya lukwikilu.
Ntangu ba ke mona nge kusala mutindu nge me beluka, na
ntangu yina ba ke zaba ti nge ke na lukwikilu yina nge me
beluka.

198 Yinki kimbangi ke tuba? Na kutubaka yayi: “Mu me kuzwa
yawu ntangu yayi, samu ti mu me kuzwa nsilulu ya Nzambi. Ya
ke na kusalaka ntangu yayi na kati ya munu. Mu me kubama
samu na yawu na kusalama.” Uh-huh. Beno me mona, yawu yina
beno ke meka ku-. . .bisalu ya beno ke salaka. Mbote, kieleka!

199 Awa, ntama mingi ve, pene-pene ya nzietolo ya munu ya
nsuka na Afrique; mu vwandaka kaka kuna na printemps yayi,

kasi mu kwendaka mbangu na ntwala ya yawu. Ya vwandaka na
mwa bébé mosi yina vwandaka na makulu, mpe dikulu mosi. . .
dikulu ya nkufi kulutila yina yankaka. Ya vwandaka ata mbala
mosi ve na basapatu na luzingu ya yawu. Oh, ya vwandaka kima
mosi ya kutengika ya kulutila boma. Mpe mu sambilaka samu na
bébé yina na nkokila yina, bawu talaka mbote mpe monaka bima
yina kusalama, bawu sambilaka samu na bébé yango. Mpe na
suka yina landaka mu kwendaka kuna, mu lutaka na magazini.
Mpe mu kwendaka kuna, mpe ya vwandaka na bakala yina
sumbaka samu na bébé yango basapatu samu na kulwata. Yandi
kwikilaka yawu! Uh-huh.

200 Mutindu muntu yayi awa, yina kwikilaka ti Nzambi pesaka
yandi bébé. Kieleka, yandi kwikilaka ti ya zolaka salama,
ya kukubama samu na yawu. “Mu me kubama.” Ata ti ata
bandandu ya nzutu me monana ntete ve, kasi yina me sala
ata luswaswanu ve. Yandi kwikilaka yawu, mutindu Abraham,
“yina ba bokilaka kima ya kuswaswana mutindu ti ya vwandaka
ve mutindu yina.” Kuna!

201 Na yawu, kana mayela ya beno ya kimuntu me tuba na
beno. . .Oh, beno tala ntunga ntangu yayi. Kana mayela ya beno
ya kimuntu ke tuba na beno ti “Yayi kele Kieleka, Nzambi
kele Munganga ya kimbevo,” mabanza ya beno lungaka pesa
kimbangi ti “Ya kele Kieleka,” kasi kana ya kele ve na kisika
ya kulala na kati ya ntima ya beno (lukwikilu, samu na kubwa)
samu na kutalisa yawu, ya ke salama ve.

Ata...ata mutindu muntu yayi na ngaanda lenda banza
yawu na Masonuku, mpe kutuba, “ya kele kieleka,” yina ke zola
ve kutuba ntangu nionso ti yawu kele kieleka.

202 Bantu yikwa ke bakaka ba-bande? Beno me kuzwa dilongi ya
munu, ntama mingi ve, Bapakulami Ya Kilumbu Ya Nsuka? Beno
me kwikila yawu? Beno me mona, ya tubaka, “Ya ke vwanda na
mbeni ya Klisto. Mbeni ya Klisto ke vuna na kutala bantu ya
kieleka ya kusolama, kana ya lendaka salama.” Yawu lungaka
ve, na. . .Kasilungaka ve, samu ti ya lenda salama ve; bawu kele
ya ba soolaka. Beno me mona? Mbote mingi.

203 Kasi Yandi tubaka, “Bapakulami.” Beno me mona, Klisto
zola kutuba “mupakulami,” kasi bayayi vwandaka mbeni. Ba
pakulaka bawu, kasi mbeni, kutelemina Klisto na malongi ya
bawu. Ntangu yayi, ba lungaka sala nyonso yina bayankaka ya
bawu lungaka sala.

204 Ntangu yayi, beno bambuka moyo, beno kele na kati ya cycle
ya butatu, kasi beno kele muntu mosi. Mutindu Tata, Mwana,
mpe Mpeve-Santu, cycle ya tatu, kasi Muntu mosi. Bisalu tatu ya
Nzambi mosi: butata (bisalu tatu, mutindu), butata, bumwana,
mpe Mpeve-Santu. Mpe beno kele: nzutu, mpeve, mpe moyo.

205 Ntangu yayi, nzutu ya ngaanda kele na bankotolo tanu na
yawu, samu na kukutana na yinzo ya beno ya ntoto: kumona,

ntomo, kusimba, kuwa nsunga, mpe kuwa. Kati, yina kele mpeve,
ya kele na ba-sense tanu: konsiansi, mpe zola, mpe nyonso
yankaka. Kasi kati ya yawu, moyo, kele na kima mosi. Ya kele
kisika beno ke zinga.

206 Mpeve lenda basika awa mpe kupakula beno na kusala
bima yayi, mpe beno ke sala yawu, kasi yina zola kutuba ve ti
beno me kuzwa mpulusu. Beno banza na yawu. Caiphe pesaka
profesi. Judas basisaka bampeve ya yimbi. Beno me mona, Mpeve
pakulaka yandi. Mvula yayi ke kubwaka na zulu ya muntu ya
kudedama mpe bantu ya kudedama ve, matiti ya yimbi lenda
sepela na blé. Kasi ya kele yina ya kele na kati ya ntima. Ya
kele kisika beno lenda. . .bantu ya mayele lenda ndima yawu,
beno tuba, “Oh, kieleka, ya ke talana mbote. Mu ke kwikila
yawu.” Yina ke sala yawu kaka ve. Ve, tata. Mpe mpeve lendaka
pesa kimbangi ya yawu, mpe dyaka ya kele ve mutindu yina.
Samu ti kana moyo yango me katuka ve na Nzambi, ya lenda
sala bakumekula nyonso awa, kasi ya lenda vwanda kieleka
ve. Beno lenda sala kubeluka, beno lenda sala mutindu beno
kele na yawu. Beno lenda sala mutindu beno ke kuzwa yawu.
Baklisto lenda sala mutindu bawu kele Baklisto, mpe kusala mpe
kuvwanda mbote mingi na yawu, kasi yina zola kutuba ve ti
bawu me kuzwa mpulusu. Ya kele kaka kieleka, beno me mona.
Mpeve lenda vwanda kuna, Mpeve ya kieleka, ya kisina. Mpeve-
Santu lenda pakula beno, yina zola tuba kaka ve ti beno me
kuzwa mpulusu. Ya kele moyo yina ya kati-kati yina ke kufwaka
ata mbala mosi ve, ya kele na Luzingu ya Kukonda nsuka. Ya
vwandaka ntangu nyonso Luzingu ya Kukonda nsuka. Beno me
mona? Ya me katuka na Nzambi, ya ke kwenda na Nzambi, ya
kele moyo.

207 Ntangu yayi, beno tala yayi, ya fwana vwanda. Tanu, f-a-i-t-
h [l-u-k-w-i-k-i-I-u—Mu.] na ngaanda; mpeve, J-e-s-u-s [Y-e-s-
u]; na kati, b-e-n-o. Beno me mona? Ya kele mutindu ya kutelama
awa, ke na kutalaka beno, mu zaba ve mosi ya beno. Mpeve lunga
pakula munu, kasi mu zaba ve mosi ya beno. Kasi ntangu yina
na kati ya kati ke kota, ya kele Nzambi.

208 Ya kele kuna ngaanda lendaka kubanza. Beno baka muntu,
beno tuba, “Mbote, beno zaba, mu—mu zaba ti mu fwana sala
pité ve. Kasi, beno zaba, na yina mpeve ke tuba na munu ti mu
lendaka sala pité ve. Kasi, beno me mona, kuna na kati kele
dyaka na kima yina na kati kuna.” Beno me mona, ya ke yala
na ziunga, mpe ya ke sala mbote na kutala yawu.

209 Kasi ntangu ba me twadisa yawu kuna na kati, ya ke nata
nionso yankaka ya yawu kintwadi. Ya kele poto ya lutwadusu.
Ya kele yinzo-zulu, kati ya kati. Moyo ke yalaka mpeve, mpeve
ke yalaka nzutu.

210. Na yina kupakula ngaanda na mpembe ke salaka
luswaswanu mosi ve. Misambidi yina kuna na manima, yina

Paul bokilaka “bibaka ya mpembe,” mpe nionso yina, bawu
vwandaka, na ngaanda, kaka mutindu nyonso ya mukwikidi,
mpe bawu vwandaka pesa baprofesi na kati-kati ya bawu, mpe
nyonso yankaka kasi kati ya kati (“moyo yina ke kwikilaka ve”).

211 Ya kele samu na yina mu ke tubaka ti bantu lenda dumuka
mpe kukulumuka, mpe kuzonza na bandinga, bantu lenda boka,
kutentika maboko na zulu ya bambevo, mpe kubelusa bambevo
mpe nyonso, na nzila ya lukwikilu; bima yayi nionso ya nene
kuna na nzila ya Mpeve, ke zimbana kaka. Bapakulami.

212 Beno tala, Yesu tubaka, “Kwikila kaka, samu ti nyonso lenda
salama na bayina ke kwikila.” Lukwikilu mpe bisalu kele bakala
mpe kento, bawu ke salaka kintwadi. Bakala ke salaka na kento,
kento ya bakala na bakala; ba ke kukitalisa mosi na yankaka.

213 Mutindu muntu ke tubaka ti yandi kele “ya kukwelana” mpe
kasi yandi lunga buta ve mpe kulakisa ti yandi kele na kento,
beno ke tula ntembe na bamuswa ya yandi. Um-hum. Muntu
mosi tubaka, “Mu me kwelana.”

“Wapi kisika kele kento ya nge?”

“Oh, oh, mu—mu zaba yawu ve.” Beno me mona? Beno me
mona? Beno vwanda kima mosi ya mpasi samu na munu na
kukwikila yandi.

Mu ke tuba, “Wapi kisika kele kento ya nge?”

“Mbote, mu zaba ve.” Mu—mu ke kwikila yawu ve.

214 Na yawu, beno me mona, kana beno kele na yina beno ke
tuba ti beno kele na yawu, “Mu kele na lukwikilu,” wapi mutindu
beno ke lakisa munu ti beno kele na lukwikilu? Na nzila ya bisalu
ya beno. Beno me mona?

“Mu me kwelana.”

“Wapi mutindu mu me zaba ti nge kele ya kukwelana?”

“Yayi kele kento ya munu.” Beno me mona? Bawu yina.

“Mu me kwelana, yayi kele bakala ya munu.”

“Mu me beluka.”

“Wapi faso?”

215 “Bisalu ya munu ke lakisaka lukwikilu ya munu.” Beno me
mona? Beno me mona? Ntangu yayi, yinki—yina beno ke na
kuzonzila: lukwikilu ya beno kele yina Nzambi ke mona na kati
ya beno, bisalu ya beno kele yina bantu yankaka ke mona na kati
ya beno.

216 Ya kele samu na luswaswanu kati-kati ya Jacques na Paul
awa, ke bangula na yina me tala Abraham. Ata mbala mosi
ve ti bawu teleminaka mosi na yankaka, bawu zole vwandaka
mutindu mosi; kwelanaka.

217 Mutindu mosi kele lukwikilu yina ke basisaka ve bisalu,
muntu nyonso kele na muswa ya kutula kimbangi ya beno.

Ntangu yayi, beno ke kuwa yawu? ntete beto banda ndonga ya
bisambu. Kana lukwikilu ya beno ke basisa ve bisalu na yawu,
beno lenda sala ve muntu kukwikila ti beno me beluka. Beno
tuba, “Mbote, mu zaba ve.” Beno me mona? “Kasi, yinga, ya
kieleka, mu kele na lukwikilu nyonso na yinza.” Beno zaba ve.
Samu ti, kana beno kele, beno kele na lukwikilu, na yina bisalu
kele ya kukwelana na lukwikilu. Ba kele bakala mpe kento,
mosi—mosi ke talisa yina yankaka.

218 Beto banza na Abraham baminuti fyoti. Abraham kuzwaka
kuvukana yina ya santu na muvimba, beno me mona, yandi
vukisaka nionso kintwadi. Yandi bokilaka bima, ya kuswaswana
na lukwikilu ya yandi, mutindu ti ya vwandaka ve; mpe salaka
na musiku mosi. Mu lenda banza, na manima ya bamvula
makumi zole, muntu mosi kwisaka mpe tubaka, “Tata ya
bayinsi? Huh! Abram, nge tubaka ti nkumbu ya nge vwandaka
‘Abraham, yina zola kutuba tata ya bayinsi. Kaka bana yikwa
kele na nge ntangu yayi, Abraham?” Beno me mona?

219 Yina bwisaka yandi ata fioti ve. Biblia me tuba, “Yandi
tulaka ntembe ve na Ndinga ya Nzambi, na nzila ya kukondwa
lukwikilu.” Yandi kwendaka na ntwala na kukubama, na
kukebaka ti mwa basapatu nionso ya fioti mpe ba-couche mpe
nionso kuvwanda ya kukubama, yandi zolaka “kuzwa bébé.”
Yimeni.

220 Mpe Sarah tubaka, “Nge zaba yina ke salama? Nge ke kuzwa
bébé, kasi mu ke tuba na nge mutindu beto ke sala yawu. Agar
ntangu yayi kele kisadi ya munu ya kento, mu ke pesa yandi
na nge.” Samu ti, polygamie vwandaka na musiku kuna. “Mpe
yandi ke kuzwa bébé, mpe mu ke baka bébé munu mosi.” Kasi
Abraham kukwikilaka yawu ve. Ve, yandi zolaka sala yawu ve.
Kasi Sarah vwandaka ya kutwadisama na kimpeve na kusala
yawu.

221 Na yawu, Nzambi tubaka na Abraham, “Kwenda na ntwala
mpe kuwa yandi,” kasi Yandi tubaka, “kasi yayi kele ve yina mu
silaka nge. Yayi kele ve mutindu mu silaka yawu.”

222 Ntangu yayi beno tala mbote, yandi bokilaka kima “ya
kuswaswana,” mpe nzutu ya yandi na manima kufwaka, mpe
kivumu ya Sarah mutindu mosi. Ntangu yayi, yandi vwandaka
kiboba ya bakala, na bamvula nkama mosi. Sarah vwandaka
na bamvula makumi yivwa. Ntangu yayi beno tala! Kufwa ya
kivumu ya Sarah to ya kufwa ya nzutu ya yandi vwandaka
kwandi ve na mfunu.

223 Beno kuwa yayi.

Samu ti nsilulu, ti yandi zolaka vwanda kibyadi ya
yinza, ya vwandaka ve samu na Abraham, to samu na
nkuna ya yandi, na nzila ya musiku, kasi na nzila ya
ludedomo ya lukwikilu.

Samu ti kana ya vwandaka na nzila ya musiku. . .ya
vwandaka na nzila ya musiku kibyadi, lukwikilu kele ya
mpamba, mpe nsilulu kele. . . ata kisalu ve:

Samu ti musiku ke salaka nganzi: mpe kisika wapi ya
kele ve na musiku, ya kele ve ata na kufwa musiku.

22¢ Beno kuwa yayi, ntangu yayi.
Nani ke telemina kivuvu. . .

“Ke telemina kivuvu,” bivuvu nionso kwendaka! Oh, ntangu
nionso mu ke kuwa mwa “bleu,” tala kapu yina mu ke baluka,
ba-Romain 4, beno me mona.

(Mutindu ya kele ya kusonama, mu me sala nge tata
ya. . .bayinsi,) na ntwala ya yandi yina yandi kwikilaka,
ata mpe Nzambi, yina ke kindisaka bantu ya kufwa,
mpe bokilaka bima yango yina vwandaka ve mutindu
ti yawu vwandaka. (“Nzambi tubaka mutindu yina!”
Beno me mona?)

Yina ke telemina kivuvu kwikilaka na kivuvu, ti
yandi lendaka kuma tata ya. . . bayinsi; landila yina ba
zonzaka, Mutindu mosi nkuna ya nge ke vwanda.

225 Ntangu yayi beno kuwa, nzila ya 19.

Mpe na kuvwandaka ve ya kulemba na lukwikilu,
yandi talaka ve nzutu ya yandi mosi ntangu yayi ya
kufwa, ntangu yandi vwandaka na bamovula nkama
mosi, to ve. . .lufwa ya kivumu ya Sarah:

Yandi tulaka ntembe ve na nsilulu ya Nzambi na
nzila ya kukondwa lukwikilu; kasi yandi vwandaka na
ngolo . . .vwandaka pesa nkembo na Nzambi;

226 Na bamvula nkama mosi? Beno tala, nzutu ya yandi
ntangu yayi ya kufwa (bumama ya yandi), mpe kivumu ya
Sarah kufwaka. Yandi kele...Ba talaka yawu ve, ntangu ya
monisamaka na yandi. Ti mbeto yina ke na mfunu ve. Binama
ya nzutu ya beno ke ningana ve, to nionso yina beno kele, ya
ke na mfunu ve. Kiti ya bambevo kele ve na mfunu, samu na
mwana-bakala ya fioti. Mu banza ti binama ya nzutu ke ningana
ve, nionso yina ya kele (mu zaba ve), ya kele ve na mfunu. Beno
kipe yawu ve.

227 “Kasi dokotolo tubaka, ‘Yandi ke basika ata mbala mosi ve
awa.” Dokotolo tubaka, ‘Yandi ke kwisa ata fioti ve.”” Yina ke
mfunu ata fioti ve.

228 “Mbote, tala, mu kele kiboba ya bakala, mu ke na bamvula
mingi.” Ya ke na mfunu ve.

229 Mpe beto kele bana ya Abraham (Alleluia!), ve mutindu
Isaac vwandaka, kasi Nkuna ya yandi ya Kimfumu (na nzila ya
Yesu Klisto) na nzila ya lukwikilu yina yandi kuzwaka, Nkuna
ya Abraham ke basika na bilumbu ya nsuka samu na kusema

mutindu bambwetete. Bana ya Abraham! “Ba ke talaka ve nzutu
ya yandi mosi ntangu yayi ya kufwa.” Ya ke na mfunu ve! Ya
pesamaka ve na kyuvu kana Nzambi zolaka sala yawu to ve,
Nzambi tubaka ti Yandi zolaka sala yawu! Samu na yinki? Yawu
monisamaka na yandi. Ya kieleka?

230 Ntangu ya me monisama na beno, ntangu ya kieleka. ..
kima mosi. . .Beno lenda ve kusala yawu kusalama, ya fwana
monisama na beno. Na yina beno kipe ve kima yankaka: wapi
mutindu ya lendaka salama ve, beno tala ve yina dokotolo
tubaka, beno kipe ve yina mama tubaka, yina tata tubaka, yina
mulongi tubaka, yina muntu yankaka tubaka. Beno tala kaka
yina Nzambi tubaka!

231 “Yandi talaka ve nzutu ya yandi mosi ntangu yayi ya kufwa,
to dyaka ya kufwa ya kivumu ya Sarah.” Ba talaka na yawu ve.
Oh, la la, yina ke ningisa kaka munu. Nzutu ya kufwa, ve lufwa
ya Sarah, kivumu, vwandaka ve na mfunu.

232 Mambu ke vwanda ve na mfunu ntangu lukwikilu me kuzwa
ntoto ya yawu ya lubutu! Ntangu nkuna ya lubutu ya bakala
mosi ke mona diki na kati ya kento, mpe bawu zole ke buta
mbuma, kima mosi ke salama. Alleluia! Dokotolo lenda tuba,
“Nge ke kuzwa bébé ve. Mu lenda lakisa ti ba-gene ya nge—ya
nge kele ya kufwa na kati ya nzutu ya nge, mpe meki ya yandi ke
vwanda ata mbala mosi ve ya lubutu.” Kasi beno bika diki yina
ya lubutu, beno bika nkuna yina kubuta yawu mosi na diki yayi
na ntangu mosi, beno tala yina ke salama; mwana-bakala yina
ya ntwenya to mwana-kento yina ya ntwenya kotaka na kisalu.
Samu na yinki? Lukwikilu me mona kisika ya yawu ya kusala.
Bisalu ke sala, cellule na zulu ya cellule, mpe awa me kwiza mwa
muntu yango. Amen. Nzambi, tala beto kyadi. O Nzambi, kana
beto vwandaka Baklisto ya ngolo mutindu beto zolaka vwanda;
kana beto vwandaka babakala mpe bakento yina lendaka baka
Nzambi na Ndinga ya Yandi! Beno lenda sala yawu ve tii kuna
ya ke monisama na beno.

mu fwana sala nswalu.

233 Beno tala, lukwikilu ya santu ya Nzambi vwandaka ya
kuvukana na bisalu ya santu ya profete ya Yandi. Beno bambuka
moyo, lukwikilu ya santu ya Nzambi kumonanaka na Abraham.
Yandi kuzwaka yawu, mpe na nzila kuna yandi bandaka na
bisalu ya yandi ya santu, na kukwikilaka. Nkuna ya nsilulu
vwandaka na Kkisika ya kuyela. Yinki kana yandi tubaka
(Abraham) “Mbote, nge zaba, Sarah, na manima ya nyonso, ya
me kuma bamvula makumi zole na tanu kubanda Nzambi salaka
nsilulu yina”? Uh-oh! “Kana kima zolaka salama,” beno me
mona. Kasi ya zolaka ve. Nzambi zabaka ti ya zolaka salama ve.

23¢ Yinki kana mwense Marie tubaka, “Mbote, ntangu yayi,
vingila fioti! Mwense mosi kuzwaka kivumu? Mbote, ba ke basisa
munu na dibuundu ya munu kana mu kota mpe ke tuba kima ya

mutindu yina”? Ntangu yayi, yandi zolaka banza mabanza yina
kana ya vwandaka ve na ntoto yina ba yidikaka.

235 Ntangu profete yina tubaka, “Mwense mosi ke kuzwa
kivumu,” yina sukisaka dyambu. Beno me mona?

236 “Bidimbu yayi ke landa bayina ke kwikila.” Kana ntoto kele
ya kulala kuna ntangu Ndinga yina ke kubwa kuna, Yawu ke
simba. Kima mosi ve lenda kanga Yawu.

237 Ntangu yayi, na nswalu, na ntangu yina beto ke manisa. Beno
me mona, Nkuna vwandaka na kisika ya kubumbama. Nzambi
zabaka yawu, to Yandi zolaka ata mbala mosi ve kupesa nsilulu
na Abraham. Ntangu yayi, beno kuwa mbote-mbote ntangu
yayi. Nzambi zabaka kisika nsilulu yina zolaka kwenda; Ata
mbala mosi ve ti Yandi bokilaka Abraham tii yandi vwandaka
na bamvula makumi sambwadi na tanu, kasi yandi vwandaka
kisadi ya Yandi yina ba soolaka ntete na mbandukulu, mutindu
mosi vwandaka Sarah.

238 Beno tala, beno bambuka moyo, yandi vwandaka ve na Biblia
samu na kutanga. Yandi vwandaka na yawu ve na mutindu ya
pete-pete mutindu beto me kuzwa yawu bubu yayi, samu na
kutanga Ndinga ya Yandi mpe kumona bayankaka yina bakaka
Yawu. Beno bambuka moyo, yandi vwandaka kaka na Yawu
na luzayikisu, mpe ya kele kima ya kieleka. Mutindu mosi ya
vwandaka na Joseph, na Genese, ya vwandaka ve na Biblia. Beno
bambuka moyo, Moise sonikaka Genese, Exode, Lévitique, mpe
Deutéronome. Ata mosi ya bantu yango na kati kuna vwandaka
na Biblia mosi samu na kutanga tii na manima ya Moise. Ya kele
kieleka? Ba vwandaka ve na Biblia yina beto kele na yawu, samu
na kusadisa beto na mutindu ya yimbi. Bawu vwandaka bantu
ya ngolo yina. . . monisamaka na bawu na nzila ya Nzambi, mpe
bawu telemaka kuna. Kima mosi ve ninganaka. Ntangu yayi,
beno banza ti beto lenda dyaka kuzwa lukwikilu yango ya ngolo?
Kana Yawu me monisama na beno!

239 Beno lemvokila nzonzolo, to kimbangi na ntangu yayi, kaka
ntete beto sukisa. Mu ke bambuka moyo na yawu awa na “Twin
City,” mu banza ti Mpangi Brown mpe bayankaka vwandaka na
munu; mpe mu vwandaka baka luzingu ya Joseph, na kati ya
Biblia. Mpe mu tangaka Biblia yina, ya vwandaka na muntu mosi
ya yimbi! Abraham, Isaac, Jacob, mpe bawu nyonso, vwandaka
na kima mosi samu na bawu, kasi Joseph ve. Yinki mutindu ya
muntu, muntu ya kulunga, kifwani ya kulunga ya Klisto!

240 Ntangu mu tangaka yawu, mu bandaka kaka na kudila,
kilumbu mosi, na mwa kivinga ya munu ya ntama ya hotel. Mpe
mu kwendaka kuna na kati ya placard kisika wapi mu tulaka
bilele ya munu, mu bendaka kielo kintwadi, mpe mu tubaka,
“Nzambi, mu zola kutonda Nge samu na muntu mutindu Joseph,
muntu yina zingaka na zulu ya ntoto, muntu na kati ya nsuni
mutindu mu kele, muntu yina lendaka kwikila Nge mpe kubaka

Ndinga ya Nge.” Ba yinaka yandi na bampangi ya yandi. Yandi
lendaka ve kusadisa na kuvwanda ya kimpeve. Yandi monaka
vision. Yandi lendaka tendula ndosi. Bawu nionso yinaka yandi
samu na yawu. Yandi lendaka ve kusadisa yawu, ya kele kaka
yina yandi vwandaka.

241 Beno me mona, ya vwandaka kaka ve samu na bantu
yankaka. Ba zolaka yandi, kasi na kisika ya yina...Ntangu
yandi tubaka na bawu, bantangu yankaka mambu ke telemina
bawu, “Oh,” bawu ke tubaka, “tala muntu yina ke lotaka
bandosi.” Beno me mona? Mpe ba yinaka yandi kukondwa
dyambu.

242 Mu tubaka, “Samu na yinki bawu salaka yawu?” Mpe kasi
muntu yina kwendaka ata fioti ve, yandi vwandaka kaka kuna.
Beno me mona? Mu tubaka, “Matondo na Nge, Mfumu. O
Nzambi, matondo na Nge samu na muntu ya mutindu yina.”

243 Mpe kaka kuna Mpeve-Santu monikisaka munu, tubaka,
“Nge ke kuzwa mwana, mpe nge ke bokila nkumbu ya yandi
‘Joseph.”” Mu telamaka kuna mpe tondaka Mfumu.

244 Becky, ya kuvwanda na manima kuna, butukaka kaka pene-
pene ya. . .yandi vwandaka pene ya mvula mosi. Yandi kuzwaka
césarienne, yina ke tambulaka na dibuta ya kento ya munu na
kuluta na césarienne; mpamba ve ti bawu ke buta ve mutindu
kento lendaka, mikwa kele ya ngolo mutindu bakala, mpe ba
zolaka katula yandi na mama ya yandi. Mpe dokotolo tubaka na
munu, yandi tubaka, “Mpangi Branham, kuvwanda na mwana
yankaka ve na nzila ya kento yayi.” Yandi tubaka, “Kivumu ya
yandi kele mutindu balo.” Yandi tubaka, “Nge ke sala mbote na
kubika munu kukanga ba-trompe yina.”

245 Mu tubaka, “Ve, mulenda ve. . .mu banza ve na kusala yawu,
13 29
Dok.

246 Yandi tubaka, “Mbote, nge—nge—nge ke...Yandi zolaka
kuzwa mwana yankaka ve.” Yandi tubaka, “Nge ke bebisa
yandi,” yandi tubaka, “yandi ke kufwa.” Yandi tubaka, “Beto
vwandaka na ntangu mosi ya mpasi kuna,” yandi tubaka, “nge
kaka. . .yandi lutaka kaka.”

247 Mpe na ntangu yina Mfumu tubaka na munu ti mu vwandaka
“ke kuzwa mwana” mpe nkumbu ya yandi ke vwanda “Joseph.”
Mu vwandaka na boma ya yawu ata fioti ve. Beno nionso, mingi
na kati ya beno, beno bambuka moyo.

248 Mu me kwenda, mu ke zabisa yawu, “Mu ke kuzwa bébé,
nkumbu ya yandi ke vwanda Joseph.” Bantu yikwa ke bambuka
moyo na yawu? Kieleka! Bisika nyonso, na yinsi, bisika nyonso,
na kutubaka na bantu, “Ke kuzwa bébé; nkumbu ya yandi ke
vwanda Joseph.”

249 Kaka mutindu mwana-bakala yina telamaka, na Finlande,
na bantu ya kufwa. Mpangi Jack vwandaka kaka kuna ntangu ya

salamaka. Yandi tubaka na nge, bamvula zole to tatu na ntwala
yawu salama, “Ya ke vwanda na mwana-bakala ya ntwenya,”
mutindu yandi ke lwata, kisika yandi ke vwanda. “Nzambi
tubaka mutindu yina!”

250 “Wapi mutindu ya ke vwanda?”

251 “Mu zaba ve! Kasi ya vwandaka ya kumonisa na munu ti ya
zolaka salama!”

252 Yawu monisamaka na munu, “Mu zolaka kwenda na
Arizona, mpe kuna mu zolaka kutana na Bawanzio sambwadi.
Mpe ba zolaka tuba na munu, mpe, oh, Nsangu yina mu
zolaka kulonga.” Mpe yina vwandaka Bidimbu Sambwadi. Ya
salamaka! Bantu yikwa ke bambuka moyo na munu na kutubaka
yawu? Ba-bande mpe bima yina ba me sonika yawu. Mpe ya
salamaka! Bamagazine, nyonso yankaka, bakaka foto ya Yawu.
Nsemo yina kuna na zulu, ba lungaka ve kubakula Yawu ntete.
Kuna yawu vwandaka.

253 Mu ke bambuka moyo na kubokilaka Mpangi Jack mpe
lombaka yandi yawu, Klisto vwandaka ya kutelama kuna,
mpe Mpangi Jack tubaka, “Yina kele na mbanza ya Yandi ya
nkembo.” Beno me mona? Mu zola Mpangi Jack. Yandi kele
mosi ya ba-théologien ya kulutila mbote yina mu zaba, kasi mu
lendaka kaka ve kubula yawu.

25%¢ Mu vwandaka ya kutelama kuna, mu tubaka, “Mfumu, wapi
mutindu kele ntwenya ya Bakala yayi awa,” mu tubaka, “na
nsuki mutindu mika?”

255 Mpe Yandi tubaka, “Yandi kele na pelike.” Beno tala mbote
na buku, ntete ya salama, mu tubaka yawu. Mpe kilumbu yina
ntangu yawu salamaka, Yawu mataka. Mpe na yina beno ke
balula foto yango na lweka, kana beno kele na Magazine Look to
Life Magazine, beno ke baluka na lweka yankaka. Kuna Yandi
yina, kaka na mutindu ya kulunga, Yintu ya Klisto ya Hofmann,
ke na kutalaka kaka kisika mu vwandaka ya kutelama; kuna
Yawu kele na magazine! Bantu yikwa me monaka Yawu? Ya
kieleka, beno nionso me monaka. Kuna, na kutalaka kaka na
manima, lakisaka kieleka ti luzayikisu vwandaka ya kulunga.

256 Samu na yinki pelike vwandaka? Mbote, bazuzi ya ntama
ya Angleterre, bazuzi ya ba-Juif, vwanda Iwataka pelike, bawu
ke salaka dyaka na Angleterre; ntangu yandi kele. . .yina kele
kimfumu ya nene, yandi ke lwataka pelike. Mpe yina lakisaka
Yandi ya kutelama kuna, pelike na mapapu ya Bawanzio, Yandi
kele Alpha mpe Omega. Yandi kele Zuzi ya Nene, mpe muntu
yankaka ve kasi Yandi. Yandi fwana tala na zulu mutindu Alpha
mpe Omega. Mpe kuna Yandi vwandaka Ntwenya ya bakala, ve,
to dyaka, bamvula makumi tatu, na kulwata pelike ya mpembe.
Na kulakisaka ti Yandi vwandaka Nene, Nzambi, “Tata me pesa
lufundusu nyonso na maboko ya Mwana.” Alleluia! Luzayikisu
kele ata mbala mosi ve yimbi! Zonza Yawu na mutindu nyonso,

ya lenda vwanda nyonso yina ya ke wakana mutindu, ke tambula
kaka na Ndinga.

Mpe mu ke bambuka moyo, bamvula yiya na ntwala, kento
yamunu. . .

257 Beto zabaka ti beto zolaka kuzwa bébé. Muntu nyonso
tubaka, “Yayi kele Joseph ke na kwiza?”

258 Mu tubaka, “Mu banza ti ya kele, mu zaba ve, kasi mu ke
kuzwa Joseph.”

259 Ntangu ya butukaka, ya vwandaka Sarah. Kuna muntu mosi
bokilaka munu, mpe sekaka munu na kizizi, yandi tubaka, “Beno
tuba, beno zaba yinki? Beno zolaka kutuba Josephine!” (Muntu
yango kufwaka. Muntu yango kufwaka.)

260 Mu tubaka, “Tata, mu tubaka, ‘Nzambi tubaka na munu ti
mu ke “kuzwa mwana” mpe mu ke “bokila nkumbu ya yandi
AJoseph7” ! bRl

261 Ya vwandaka na bantu tatu yina bikaka dibuundu mosi ya
denomination mpe kwisaka na dibuundu ya beto, mpe kuwaka
munu kutuba yawu. Ntangu Sarah butukaka, bawu tubaka,
“Huh! Yandi kele profete ya luvunu.”

262 Mu tubaka, “Vingila fioti, bamama, mu me tubaka ata fioti
ve wapi ntangu, to ve Nzambi tubaka wapi ntangu. Yandi tubaka
na munu, ti ‘ke kuzwa. ..’ Yandi zolaka. . .tubaka na Abraham,
bawu vwandaka ‘ke kuzwa Isaac,” kasi Ismaél butukaka na kati-
kati ya ntangu yina, kasi ya katulaka Yawu ve.” Mu tubaka,
“Nzambi tubaka ti mu ke kuzwa mwana-bakala yayi mpe yandi
ke bokila nkumbu ya yandi ‘Joseph.””

263 Dokotolo tubaka, ntangu yandi kwisaka, yandi tubaka,
“Révérend, mu ke kanga ba-tube yango ntangu yayi.” Yandi
tubaka, “Mu...”

264 Mu tubaka, “Kusala yawu ve!” Mu tubaka. . .

265 Yandi tubaka, “Mbote, nge lenda kwelana dyaka mpe kuzwa
dyaka mwana yango ya bakala.”

266 Mu tubaka, “Mu ke kuzwa yawu na nzila ya yandi! Nzambi
tubaka yawu!” Mu vwanda lenda ve kutanga yawu na Biblia kasi
ba sonikaka yawu na ntima ya munu na nzila ya luzayikisu, na
nzila ya lukwikilu; Nzambi tubaka yawu! Mu zolaka ve kutepa-
tepa na nsilulu ya Nzambi na nzila ya kukondwa lukwikilu.

Bayankaka ya bawu tubaka, “Nge zola kutuba ‘Josephine.””
Mu tubaka, “Mu zola kutuba ‘Joseph.””

Dokotolo tubaka, “Yandi lenda ve kuzwa bébé yankaka.”
Mu tubaka, “Yandi ke kuzwa bébé yankaka.”

267 Bamvula yiya lutaka, na nsuka yandi zolaka vwanda dyaka
mama.

268 Na ntangu yina kento mosi, (profesi ya luvunu yina ba me
fidisa na yinsi ya muvimba) yina ke sonika bampova, yandi
tubaka, “Ntangu yayi Meda ke kufwa, na ntangu yayi, samu ba
tindaka munu na kutwadisa Bill.” Mpe ya tubaka ti “Yandi ke
kuwa munu ve mpamba ve ti mu kele kento, mpe Nzambi ke
vwanda na yandi ntangu yayi na kufwaka kento ya yandi.”

269 Mu tubaka, “Nzambi fidisaka Yesu Klisto samu na
kutwadisa munu.” Beno me mona? Mpe mu tubaka, “Mu
me twadisama na Mpeve.”

270 Mwa Meda ya mputu. Beto vwandaka na infirmiere yina
belukaka kuna na balukutakanu, beno nionso zaba Mama
Morgan, mpe mosi ya ba-infirmiére ya Mayo, diambu ya kulutila
yimbi ya. . .mbote, yandi kele na zulu ya kimbangi, “ya kufwa,”
pene ya bamvula makumi zole me luta, ya cancer, “cancer
sarcomas,” na Louisville, kaka na mukanda ya lupitalu ya ba-
Baptiste. Yandi kele na kusalaka kisalu ya infirmeére na—na
Jeffersonville, na lupitalu, ntangu yayi. Yandi vwandaka kuna
bamvula nyonso yayi, samu ti Nzambi tubaka “Yandi ke zinga.”

271 Mpe, na yawu, Meda zolaka yandi, mpe yandi tubaka, “Mu
zola Margie kukwiza na munu, Bill, mu ke na nsatu ve ya
kukwenda na lupitalu.”

272 Mu tubaka, “Kusala ve. . .Beto zola Margie, kasi Margie kele
Nzambi ya beto ve, mpangi ya beto ya kento.” Mpe mu kwendaka
na Green’s Mill. Yandi tulaka munu na nyonso na kidi-kidi.
Kieleka, mu zola yandi. Mpe mu kwendaka na Green’s Mill.

213 Mpe yandi tubaka, “Bill, nge banza ti mu ke kufwa?”

274 Mpe mu tubaka, “Mu zaba ve, kasi bébé ke butuka, na
mutindu nionso. Nge ke kuzwa Joseph.”

275 Yandi tubaka, “Yayi kele yandi?”

276 Mu tubaka, “Mu zaba ve, Cherie. Mu lenda tuba ve, kasi
Nzambi tubaka ti yandi ‘ke kuzwa Joseph,” mpe beto ke kuzwa
Joseph. Mu ke kipe ve yina kima mosi ke tuba, beto ke kuzwa
Joseph. Samu, Nzambi mosi yina tubaka na munu baluzayikisu
yayi nionso, tubaka na munu yewu, Ata mbala mosi ve ti Yandi
kondwaka na zulu ya bayankaka mpe ti Yandi ke kondwa ve na
zulu ya yawu.”

277 Mu kwendaka na zulu kuna, na moulin, samu na kusambila.
Mu bandaka kuna. Kuna telamaka Nsemo yango ya kulelika na
kati-kati ya bayinti zole, tubaka, “Vutuka na nge, vwandaka,
na Buku.” Mu vutukaka na Biblia, mpe na ntangu yina, mpe
mu vwandaka ya kulala na kati ya ditoma ya munu, mpe
ntangu yawu salaka, mupepe fulaka yawu na kisika yina Nathan
vwandaka ya kuvwanda, mpe David, yandi tubaka, “Kwenda
tuba na kisadi ya Munu David, Mu katulaka yandi na lupangu
ya mameme yina, samu na kudisa mwa mameme yina ya tata ya
yandi, mpe mu salaka yandi nkumbu ya nene mutindu bantu ya

nene.” (Ve nkumbu nyonso ya kulutila nene, kasi kaka mutindu
bantu ya nene; ata mbala mosi ve salaka yandi Billy Graham,
kasi. ..pesa yandi nkumbu, beno zaba.) Yandi tubaka, “Mu
salaka yawu, kasi,” yandi tubaka, “Mu lenda ve kubika yandi
kutunga tempelo, kasi mwana ya yandi...”

278 Mpe kaka na ntangu Yawu tubaka, “Bana ya Yandi,” oh, la
la, yawu vwandaka kuna.

279 Mu tubaka, “Joseph?” Ya kele kieleka.

280 Kaka kuna mu vutukaka na yinzo. Mpe kuna, mwa muntu
yango yayi, yandi vwandaka nene mingi, ti ya lung-. . .(mwana
ya bakala yayi ya nene) yandi lungaka ve kutambula, samu na
kusabuka na kati ya kilanga. Mu kimaka mbangu, mu lemukaka
na zulu ya yandi, mpe mu tubaka, “Cherie! Joseph ke kwisa.
Joseph kele na nzila ya yandi.”

281 Muntu nionso zaba, na césarienne, ba lendaka ve kubika
bébé kukulumuka. Na nkokila yina bébé kubwaka, masa
pasukaka, bima yankaka nionso.

282 Na suka yina landaka, na ngunga ya sambwadi, beto
kwendaka kuna na lupitalu, dokotolo tubaka, “Oh, kyadi,
mawa.”

283 Mu pesaka yandi bézé, mu tubaka, “Cherie, ya ke vwanda
ntangu ya yinda ve, Joseph ke vwanda awa.” Yandi mataka
bimatinu, mutindu yayi, na zulu ya mesa ya lipaso.

28¢ Na mwa minuti fioti, infirmiere kwisaka, yandi tubaka,
“Révérend Branham?”

285 Mu tubaka, “Yinga, mama.”

286 Yandi tubaka, “Nge me kuzwa bébé ya kitoko, ya bakilo tatu,
na makumi zole na sambanu, mwana ya bakala.”

287 Mu tubaka, “Joseph, mwana, nkwizulu ya mbote.” Yinga,
tata! Samu na yinki? Samu na yinki? Yinki ya kele? Ya vwandaka
ve ya kusonama na kati ya Biblia yina zolaka salama, kasi
Nzambi mosi ya Biblia yina monisaka yawu na Abraham, beto
talaka ve kufwa ya kivumu ya yandi, lenda vwanda mutindu
yina ve. Beno ke tepa-tepa ve na nsilulu ya Nzambi na nzila
ya kukondwa lukwikilu, kasi beno pesa lukumu na Nzambi,
beno zaba ti ya fwana salama! Mu ke kipe ve yina dokotolo ke
tuba, nyonso yankaka ke kota na mutindu nyonso, kasi beno ke
kwikila yawu ve, ya kele luvunu ya dyabulu. Yinga, tata, kieleka.
Lukwikilu ke kwendaka, kintwadi na bisalu, samu na kuvanga
nsilulu. (Beto sala nswalu.)

288 Kaka na nyonso ya kieleka, yandi tubaka awa, “Rahab kento
ya kindumba,” Jacques tubaka, “ba nungisaka yandi na nzila ya
bisalu.” Kasi samu na yinki? Lukwikilu ya yandi!

289 Yandi tubaka, “Mu ke kuwa ti Nzambi kele na nge.” Yandi
zolaka ve kumona yinki mutindu Josué lwataka nsuki ya yandi,

to mutindu yandi lwataka bilele ya yandi. Yandi tubaka, “Mu
me bakula ti Nzambi kele na nge.” Yawu yina vwandaka mfunu,
yandi kubamaka.

290 Kaka mutindu vision ya kieleka bubu yayi, (mu ke sukisa
kaka na mwa ntangu fioti) ba-vision ya kieleka ya Nzambi bubu
yayi, ya kele Ndinga ya nsilulu samu na kilumbu. Beno tuba,
“Ba-vision yayi, Mpangi Branham, wapi kisika nge ke kuzwa
yawu?” Bantu ke bulaka disakuba na yawu. Actes 2 ve: 17, me
tuba, “Ya ke salama ti na bilumbu ya nsuka ti ntwenya ya nge ya
bakala ke mona ba-vision, biboba ya nge ke lota bandosi”? Ya
kele kieleka ve? Ya kele yina Biblia ke tuba.

291 Mbote mingi, ntangu yayi kana ya kele mutindu yina, beno
tala mpe na Malachie, kapu 4, mpe beno tala kana yayi kele ve
ya ba silaka bubu yayi. Yinki mutindu beno lungaka vwanda na
lukwikilu na kati ya Yawu? Biblia me tuba mutindu yina!

292 Ntangu yayi beno baka Luc 17:30 mpe beno tanga yawu.
Yesu tubaka, “Mutindu ya vwandaka na bilumbu ya Sodome,
mutindu mosi ya ke vwanda na nkwizulu ya Mwana ya muntu.”
Kaka mutindu ya vwandaka na Sodome. Ntangu yayi, beno tala
ntelamanu ya yinza bubu yayi: bantu ya Sodome. Beno tala
Billy Graham mpe Oral Roberts, bambangi zole yina, kuna ke
pesa kimbangi na mabuundu ya ba-denomination. Mosi na ba-
Methodiste, ba-Baptiste, mpe ba-Presbytérien; yankaka na ba-
Pentecotiste. Yayi mosi, yina yankaka, mpe mosi yankaka.

293 Kasi beno bambuka moyo, Abraham vwandaka ve na
Sodome, ba bokilaka yandi yimeni. Mpe kuna vwandaka na
Mosi yina bikanaka mpe tubaka na yandi! Mpe Mosi bikanaka
mpe tubaka na yandi, lakisaka yandi kidimbu. Na mukongo ya
Yandi ya kubaluka, Yandi tubaka ti Sarah zolaka kuzwa bébé
yina yandi vwandaka vingila. Amen. Na mukongo ya Yandi ya
kubaluka. Mpe yandi bokilaka Yawu, “Nzambi, Elohim.”

294 Ntangu yayi, yina ke salama bubu yayi, samu beto kele na
lukwikilu. Mpe mu zaba ti yayi kele ya Nzambi, ya kele samu na
yayi mpe Masonuku yankaka ke talisa ngunga yayi. Apocalypse
10 me tuba ti “na ngunga ya Nsangu ya wanzio ya sambwadi,
ntangu yandi ke banda na kubula muningu ya Nsangu ya yandi,”
ve na lukutakanu ya kubeluka ya nzutu, kasi Nsangu yina ke
landa lukutakanu ya kubeluka ya nzutu.

295 Yesu kwendaka mpe longaka. Yandi tubaka, “Yandi belusaka
bambevo, mpe nyonso. Oh, Rabbi yina ya ntwenia, Profete, Yandi
kele Muntu ya nene. Beto zola Yandi na dibuundu ya beto.”

296 Kasi kilumbu mosi Yandi telemaka, yandi tubaka, “Munu na
Tata ya Munu kele Mosi.” Oh, la la. Ba zolaka Yandi diaka ve
kuna. Yinga. Oh!

297 “Kana ti beno kudya nsuni ya Mwana ya muntu, mpe kunwa
Menga ya Yandi!” Yandi tendulaka Yawu ve. Yandi tubaka,

“Kana ve ti nge kudya nsuni ya Mwana ya muntu, mpe kunwa
menga ya Yandi, nge ke na Luzingu ve na kati ya nge.”

298 Na yina, mu banza, badokotolo yankaka mpe ba-infirmiers
tubaka, “Muntu yayi ke kunwaka menga ya bantu, ke na
kumekaka na kunata beto na kunwa menga ya yandi.” Beno me
mona, bawu bakulaka Yawu ve. Yandi zabaka yawu.

299 Kasi bilandi yina, ba lendaka ve kutendula yawu, kasi bawu
vwandaka kuna mpe kwikilaka Yawu na mutindu nionso, amen,
samu Yawu monisamaka pwelele na bawu. Yinga, tata. Bawu
zabaka Yawu, Masonuku tubaka Yawu.

300 Ba lendaka yufula yawu na munu samu na yayi, kana beno
lendaka tuba, “Samu na yinki nge ke vwanda na lukwikilu
ya kukwikila na ba-vision yayi, ntangu—ntangu ya kele na
bakumekula mingi ya luvunu yina ke basika?”

301 Mu ke zonza mwa kima mosi, ya ngolo, kaka minuti mosi
ntangu yayi. Ntangu bakumekula mingi ya luvunu ke kwisa na
ziunga, beno bambuka moyo, mpangi ya munu ya bakala, ba
me zonzila bawu mpe awa na ntangu mosi yayi. Ya kele kaka
kieleka, kaka mutindu ya vwandaka na bantangu ya Moise.
Moise kwendaka kuna samu na kusala bisalu ya Nzambi na
ntwala ya bantu, mpe ya vwandaka na Jambres na Jannes yina
vwandaka kuna. Kasi nani vwandaka ntete ya kusala yawu? Na
yina bantu yankaka yayi vwandaka bamekudi, samu ya zolaka
vwanda na kima ya ntete samu na bawu na kumekula. Kana
bawu vwandaka ya ntete. . . Uh-huh. Ve, beto kele ve—beto kele
ya kuzimbana ve. Beto zaba kisika beto kele, beno me mona,
beno me mona, na nzila ya Masonuku mpe na nzila ya luzayikisu
ya Nzambi. Ya kele samu na yina beno ke tatamana kaka.

302 “Kasi, bakala yayi, yandi ke mona ba-vision mpe nionso
yina. Yandi ke salaka yayi, mpe yandi ke tambula bisika nionso
na kento ya bakala yayi. Yandi ke kwikilaka na—na banzambi
tatu, mpe bima yayi nionso.” Yina ke ningisa Yawu ata fioti ve.
Mpe beno tala kima mosi bawu lenda mekula ve: Ndinga! Beno
tala. Bawu lenda kuzwa bima nyonso yayi, bawu lenda zonza
na bandinga, bawu lenda boka, kubina na Kimpeve, mpe dyaka
kuvwanda bampeve ya yimbi. Uh-huh. Ya kele kieleka. Ya kele
kieleka. Kasi Ndinga yayi ke teza yawu. Beno me mona? Ya kele
kaka kieleka. Yayi kele kisika wapi yina me kuma. Mutindu
Moise, mpe Jambres. . .

Mpe beno bambuka moyo, Yandi tubaka, “Mutindu Jambres
na Jannes teleminaka Moise, na bilumbu ya nsuka bantu yayi
ya bamekudi ke telama dyaka na zulu ya ntoto.” Yandi tubaka
yawu? Mbote, beto me kuzwa bawu.

303 Kasi yina ningisaka ve Moise. Ntangu Moise balukaka mpe
salaka kimangu na Nkumbu ya Mfumu, mpe awa telamaka
bamekudi yayi, salaka kima mutindu mosi. Yina sukisaka yandi
ve, yandi tubaka, “Mbote, mu banza ti mu me sala mbote na

kubika mpe kukwenda na bilanga.” Yandi bikanaka kaka kuna.
Samu na yinki? Yawu monisamaka na yandi. Alleluia! Yandi
zabaka na nzila ya Ndinga ya Nzambi. Yandi zabaka ti Ndinga
ke kutana na bawu na nsuka. Yandi zabaka ti ya ke vwanda na
ntangu yina Ndinga ke monisama Yawu mosi, mpe ba lendaka
kwenda ntama ve.

304 Na yawu mu me zaba yayi, bamvula nyonso yayi, beno me
mona, ya kele kieleka, ti ntangu ke kwiza. Ntangu kimangu
mosi, kana Nzambi me fidisa kimangu ya kieleka, ya kele ntangu
nyonso na nsobolo na kati ya sysiteme nyonso. Kana Nzambi
fidisa kima mosi na kati ya dibuundu, mpe systeme ya ntama
me sobaka ve, Yandi fidisaka yawu na mpamba. Ntangu nsangu
ke longama na bidimbu mpe mambu ya ngitukulu, ya kele na
Nsangu ke landa yawu. Ntangu Yesu kwendaka belusa bambevo,
na manima kwizaka Nsangu ya Yandi, “Munu mpe Tata ya Munu
kele Mosi. Mu kele Yandi.” Beno me mona? Beno me mona,
bawu—bawu kwikilaka Yawu ve. Bawu kwikilaka bimangu ya
Yandi. Yandi tubaka, “Kana nge lenda kwikila Munu ve, kwikila
bimangu yina, samu ti yawu ke pesa kimbangi na nge, Nani Mu
kele.” Oh, la la. Nkembo! Nani vwandaka ntete? Moise! Na yina
ba mekulaka yandi. Kasi makieleka ya nene kele dyaka mutindu
mosi, na kati-kati ya kieleka mpe yimbi, bawu lenda ve kundima
Nsangu! Bawu lenda ve kundima Nsangu yina kele ya kukondwa
mvindu, na Ndinga ya Nzambi.

305 Mu ke kipe ve, Judas zolaka sala mitindu nyonso ya bidimbu
mpe mambu ya ngitukulu; kasi, ntangu yandi kwisaka samu na
kuzwa Mpeve-Santu na Kilumbu ya Pentecote, yandi talisaka
bantinta ya yandi. Dyabulu yina lenda kwiza pene-pene mpe
kumekula kaka kima ya kieleka, tii ya ke kwiza na Ndinga yayi,
kasi yandi lenda baka ve Ndinga yina nionso. Yandi lenda nata
yawu nyonso, mu banza na Ndinga mosi mutindu Eve salaka,
dyabulu salaka na Eve, kasi yandi lenda ve kusabuka yawu
nyonso. Samu ti kaka. . .nyonso kele Nzutu ya Klisto. Beno me
mona, Ndinga ntangu yayi. To ve. . .Balendaka ve, ba lendaka ve
kubaka Nsangu ntangu yayi, to Jambres na Jannes lendaka baka
Nsangu ya Moise. Bawu zolaka sala yawu ve. Bisalu ya bawu ya
kumekula kuzabanaka, samu ti bawu lenda ve kulanda Ndinga
ya Nzambi yina me siamisama na nzila ya profete ya Yandi ya
kupakulama. Beno me mona?

306 Ba lendaka ve kulanda Israel. Samu na yinki? Ba vwandaka
ba-bébé ya ba-denomination, ba-bébé ya ba-Egyptien, ba
lendaka ve kulanda Ndinga yina, kana ba salaka yawu, ba zolaka
bika Egypte, kuyambula nionso yina vwandaka mbote samu na
bawu, mpe ba lendaka ve kusala yawu. Ata ti bawu lendaka
mekula bisalu, mpe kusala yina Moise salaka, kasi bulawu ya
bawu kutalanaka ntangu ya kumaka ntangu ya kukwenda. Na
yina kieleka Nzambi tsyamunaka yawu, na zulu ya bawu.

307 Mutindu mosi ntangu yayi! Ba lendaka sala mitindu nyonso

ya bakumekula ya luvunu mpe nyonso, yina ke sala kima mosi
ve kasi beno kumisa kaka kima ya mbote. Mpe mwana nionso ya
kukwikila zaba ti ya kele Kieleka. Uh-huh. Awa beno ke mona
na ntwala ya bantu nyonso, kuna, bisalu ya bulawu ya bawu ya
kumekula ya bawu. Kana bisalu ya beno—kana bisalu ya beno
kele Ndinga ya kieleka mpe yina me siamisama na Yawu, na
nzila ya lukwikilu ya beno, ya ke talisa mpe. . .mutindu nsilulu
ya Nzambi, na Ndinga ya Yawu ya ntete yina ba sonikaka.

308 Yesu tubaka, “Kana Mu ke sala bisalu ve...” Beno kuwa
mbote! “Kana Mu ke sala bisalu ve. ..” Bika mu bwela yayi na
Yawu. “Ya kele, kana Mu ke sala ve bisalu Masonuku ke tuba
na beno ti mu ke sala, na yina. . .sala yawu na nsungi ya Munu,
ntangu mu kwizaka, yina Mesiya zolaka sala ntangu Yandi ke
kwiza. Kana bima yina mu ke sala, kana Nzambi me siamisa
ve Ndinga yina Yandi tubaka ke salama, kana luzingu ya Munu
ke sala ve ti Ndinga kuzinga kaka kieleka yina Yawu tubaka
ti Yawu ke sala...” Beno kondwa yayi ve! Yesu tubaka, “Beno
zaba yina Mesiya zolaka sala. Na ntangu yina, kana Ndinga yina
ba sonikaka, mpe na ntangu yina Yawu ke monisama Yawu mosi
ve na nzila ya Munu, na yina mu kele Yandi ve.” Amen! “Kuna
kilumbu yina mu ke tubila kele yimbi, yina Jean tubaka samu na
Munu vwandaka ya kukwikama ve. Mpe na yina kana mu kele ve
Mesiya yina, kana bisalu yina Mesiya zolaka sala, Yandi—Yandi
fwana vwanda, ‘Mfumu Nzambi ya beno ke telemisa profete
mutindu munu,” mpe beno vwandaka ve na profete bankama ya
bamvula, mpe kana bisalu yina mu ke sala, yina Nzambi silaka,
kana bawu me monisama ve na luzingu ya Munu, na yina mu
kele Yandi ve. Kasi kana Ndinga ya nsilulu ya nsungi yayi me
siamisama na Munu, na yina mu kele Yandi mpe nsilulu me kwisa
na nge.” Oh, la la, beno ke mona ve wapi mutindu Yawu lendaka
vwanda pwelele! “Kana nsilulu kele ve...” Oh!

309 “Na yina kana nsilulu ya kilumbu yina me monisama na
ministere ya Munu,” tubaka Yesu, “na yina Mu kele Yandi. Na
yawu kana beno lenda kwikila ve nani mu kele, na yina beno tala
bisalu yina ba silaka samu na kilumbu yayi.” Amen! “Beno tala
bisalu yina ba silaka. Kana bisalu yina me lunga ve, mosi na mosi
ya yawu na kati ya Munu, na yina beno kwikila Munu ve, samu
mu me tuba na beno yimbi. Beno lenda kwikila Munu ve, beno
tala kaka yina Biblia me tuba ke salama na kilumbu yayi. Kana
ya ke salama ve, na yina ya kele kieleka ve. Kana bima yayi ya
luvunu kele awa ve, mpe bima nyonso yankaka yayi, mpe bima
yina zolaka salama; kana ya kele awa ve, na yina mu kele na
yimbi. Kasi kana ya kele mutindu yina,” Yesu tubaka, “na yina
mu kele Yandi.” Amen! “Mu kele Yandi yina ba silaka na kwiza.”

Oh, la la, bisalu mosi yina ba silaka, na kilumbu ya Yandi,
siamisaka Yand: na kuvwanda Mesiya yina. Beno ke kwikila
yawu ve?

310 Mbote, ntangu yayi, mpangi, kana bisalu ya Luc, kapu 17

mpe nzila ya 30, nsilulu ya Yesu Klisto, kaka na ntwala ya
nkwizulu ya Yandi, ti yinza ke vutuka na Sodome mpe minati-
nsangu ke basika, mpe bima zolaka salama kaka kieleka; kana
ya ke salama ve, na yina beno kwikila munu ve ti mu me tuba
na beno Kieleka. Kasi kana ya ke salama, na yina beno kwikila
ti Yawu kele Yandi, “Na kilumbu yina Mwana ya muntu ke
monisama.” Amen! Mwana ya muntu ke monisama na kati ya
nzutu ya nsuni, beno bantu, Dibuundu, kaka kieleka mutindu
ya vwandaka na ntwala ya bilumbu ya Sodome, kimvuka yina
ba me bokila na kubasika na bawu nionso, ya kuvwanda na
ngaanda, na kukwikilaka nsilulu ya Nzambi. Nkembo!

311 Na yina, bisalu yina Mpeve-Santu ke sala bubu yayi, na
nzila ya ba-vision yayi ke kubwa ata fioti ve, bansilulu ke
kubwaka ata fioti ve, bidimbu nyonso ya bantumwa silaka na
Biblia, ya Malachie 4, mpe, oh, Apocalypse 10:7, nionso yina
me salama; mpe me talisama na nzila ya science, na mutindu
nionso yankaka. Mpe kana mu me tuba na beno ve Kieleka, bima
yayi ke salama ve. Kasi kana mu me tuba na beno Kieleka, ba
ke pesa kimbangi ti mu me tuba na beno Kieleka. Yandi kele
kaka mutindu mosi, mazono, bubu yayi, mpe kukonda nsuka,
mpe kumonisama ya Mpeve ya Yandi ke na kukanga Kento ya
makwela. Bika ti lukwikilu yina, luzayikisu kubwa na kati ya
ntima ya beno, ti, “Yayi kele ngunga.”

Ntangu yayi beto sambila.

312 Nzambi ya luzolo, Yina monisamaka na nzutu na muntu ya
Yesu Klisto, yina vumbukaka na lufwa, kilumbu ya tatu, landila
Masonuku, mpe mataka na Zulu, mpe fidisaka bilandi na kilandi
yinza ya muvimba, mpe tubaka, “Bidimbu yayi ke landa bayina
ke kwikila.”

313 Nzambi, na dibuundu ya Pantekote ya kilumbu yayi,
kuvutula ya makabu; bika ti, Mfumu, bantu yina, mu banza
ti bayankaka ya bawu kele awa, bayankaka ya bawu ke kuwa
bande bisika nyonso na yinza, bika ti bawu bakula ti yayi kele
lubokilu ya Kento ya makwela, nsangu ya Pentecote ve. Nsangu
ya Pentecote zolaka vutula makabu na kati ya Dibuundu. Kasi
yayi kele lubokilu ya Kento ya makwela, Nsangu yankaka yina
zolaka kwisa kaka na ntwala ya Sodome kuyokama. Bika bawu
bakula, Nzambi ya luzolo. Lukwikilu, mu ke kwikila Yayi, samu
ti Yawu me monisama na nzila ya Mpeve ya Nge na nzila ya
Ndinga ya Nzambi mpe me siamisama mpe me monisama na
yinza ya muvimba. Kieleka, Mfumu, na lutangu ya fyoti, ntangu
nyonso bimvuka ya Nge kele mutindu yina. Kasi Nge tubaka,
“Beno vwanda na boma ve, mwa mameme, ya kele luzolo ya Tata
ya beno na kupesa beno Kimfumu.”

314 Na yawu, mu ke sambila, Nzambi, ti muntu yina ke tala na
mayela ya bawu, ke tala ntama na yina bawu lendaka banza
kele kieleka, mpe kutala na Masonuku. Mpe ba tubaka mazono

na nkokila, bika ti bantu awa kubanza mutindu ntinu-kento
salaka na bilumbu ya kubeba ya nene ya Babylone, yandi tubaka,
“Kuna kele na bakala mosi na kati ya nge yina ba me bokila
‘Daniel, ya vwandaka na kimfumu ya tata ya nge (Tata ya
pentecote, vwandaka na kimfumu ya yandi.) mpe yandi kele
muzimbisi ya bantembe nionso.”

315 Mpe ntangu yayi, Mfumu, ti Mpeve-Santu yina vwandaka
na kimfumu ya pentecote, kimfumu yina vwandaka Martin
Luther, vwandaka John Wesley, mpe—mpe tii na John Smith mpe
Alexander Campbell, mpe nzila nyonso ya nsungi. Yandi kele
Muzimbisi, Yandi zimbisaka mabanza. Mpe bantu na bilumbu
ya Luther, muntu yina, “Muntu ya kudedama fwana zinga na
nzila ya lukwikilu.” Ba-Méthodiste, Yandi me zimbisa bantembe
nyonso, ti, “Bawu fwana—bawu fwana vwanda ya kusantisama.”
Mpe na bilumbu ya Pentecote, bawu zonzaka na bandinga, pesa
bakumonisama ya Mpeve na nzila ya kubeluka ya Kinzambi mpe
nionso yina, Ya me zimbisa bantembe nionso na kati ya ntima ya
pentecote. Kasi, O Nzambi, bawu salaka denomination. Bawu
vutukaka mbala mosi na kubaka mabanza ya muntu. Na yina,
ntangu yayi ntangu ba ke bokila Kento ya makwela mutindu
Nge silaka yawu awa na kati ya Masonuku, kutanga Yawu na
ntwala ya yinza, nkokila na manima ya nkokila, mpe beto ke
tala Yawu mbote na meso ya beto. Nzambi, bika ti Yawu zimbisa
bantembe nionso na kati ya ntima ya bantu. Ti bawu kima na
nswalu na Mwana ya kuzibuka, samu na kuyela, ba ke kotisa
bawu na kibumbulu mpe ba ke bikala ve na mwinga samu na
kuyoka bawu na tiya, kasi bika bawu kwenda na kibumbulu na
nkokila yayi. Na Nkumbu ya Yesu Klisto. Amen.

Matondo samu na bukebi ya beno. Bika ti Nzambi kusala na
ntima ya beno.

316 Ntangu yayi, beno. . .Beto kele na bakalati ya bisambu yina
ba me kabula. Ntangu yayi, beto ke baka bamuniti makumi zole
ntangu yayi, samu na ndonga ya bisambu. Beto zola na nswalu
nionso kusala ndonga, mpe kukwisa na estrade mpe kusambila.
Mpe ntangu yayi, mu zaba ve ba kabulaka bakalati yikwa.
Mu yufulaka Billy ata fioti ve kima mosi. Mu tubaka kaka,
“Nge kabulaka...Kwenda kuna mpe kabula mwa bakalati ya
bisambu.” Mpe yandi vutukaka mpe bakaka mama ya yandi mpe
munu mpe bayankaka, kaka ntama mingi ve. Ntangu yayi, mu—
mu. . .salaka. ..

317 Mbote, beno bandaka na nkama mosi, to mosi, mpe mosi na
nkama mosi, to yinki? [Mpangi Billy Paul me tuba, “Mosi na
bankama zole.”—Mu.] Mosi na nkama mosi. Mbote mingi.

318 Beto kuzwa kalati ya bisambu numelo mosi. Kana beno
kele na yawu, beno telemisa diboko ya beno samu mu mona.
Kana beno lenda ve...Kana beno lenda telama. . .kana beno
lenda ve, beto ke nata beno. Kalati ya bisambu numero mosi,

na nswalu nionso. Nani me. . .yinki—yinki? A, numero ya ntete.
(Beno lemvokila munu.) A, numero. . . Mama yayi awa, nge ke na
kalati yina? Kwisa awa, nge zola mama? A, numelo ya zole. Nge
me kuzwa yawu, muntu mosi? Telemisa diboko ya nge na nswalu.
Kaka awa, mama, kwisa. Numelo ya tatu. Nge kele na kalati? Nge
kele na kalati? Beno nionso me kuzwa ve bakalati, ata kalati mosi
ve? Huh? Mbote mingi, beno kele na nsatu ya kuzwa yawu ve.
Tatu, yiya, tanu. Mosi, zole, tatu, yiya, tanu. Beto mona, ya kele
na mosi, zole, tatu, yiya, tanu....Mbote mingi, awa bawu. ..
Tanu, sambanu, sambwadi, nana, yivwa, kumi. Mbote mingi,
beno vwanda kaka na ndonga, beno banda kaka na kukota na
ndonga.

319 Ntangu yayi, kana beno lenda kwisa ve, beno ningisa diboko
ya beno mutindu yina samu ba lendaka natila beno. Mu me
yufula bantu yayi awa, bayina kele na bakalati ve...Mu ke
na nsatu ya yawu ve, mu ke yufula beno kaka. Ntangu yayi
beno tala, beno—beno bantu ya kikata awa, mu banza ti yandi
zolaka kwiza na ntangu ya mbote, samu ti, yandi, mu tubaka
kaka na yandi, “na ntangu ya mbote.” Ntangu yayi, beno fwana
vwanda ve na kalati, kana beno kele na lukwikilu yina mutindu
mu longaka. Beno me mona, kana ya me monisama na beno,
mbote mingi. Kana ya me monisama ve, ata ti kana beno kele
na bandonga kumi na zole ya bisambu, ya ke sadisa ata fioti
ve. Beno zaba yawu? Beno ke kwikila yawu? Beno me mona?
Mu fwana sambila, mu ke sala nionso mu lendaka sala, mu ke
fukama, mpe mu ke tentika maboko na zulu ya beno, ke pakula
beno mafuta, mutindu nionso beno me zola, mpe kusambila. Tii
Nzambi, na nzila ya ku-. . .na nzila ya lemvo, ke monisa yawu
na kati ya ntima ya beno, ti, “Yawu me mana,” na yina yawu me
salama. Beno fwana vwanda ve na mulonga to kisika mosi ve, ya
me salama na mutindu nyonso.

320 Mbote mingi, yiya. . .Mosi, zole, tatu, yiya, tanu, sambanu,
sambwadi, nana, yivwa, kumi, kumi na mosi, kumi na zole, kumi
na tatu, kumi na yiya, kumi na tanu. Mbote mingi, kumi na
sambanu, kumi na sambwadi, kumi na nana, kumi na yivwa,
makumi zole. Ya kele na muntu yina mu me bokila yina kele
na kalati mpe yina lenda ve kutelama? Beno telemisa diboko ya
beno, beno kele na kalati mpe beno lenda ve kutelama. Mbote
mingi.
.. .kwikila kaka,

Mu lendaka mona Anne-Jeanne yayi ya mputu, ya ntwenya,
ya kuvwanda kuna, ke na kubulaka yawu mpimpa ya muvimba,
na kutala, mbala mosi. Mu zola muntu nyonso kubikana swi mpe
buzitu, mutindu beno zaba.

.. .kwikila kaka;

Ntangu yayi, bakalati ya bisambu mosi na kumi na tanu, mu
banza ti ya vwandaka mutindu yina.

.. .kwikila kaka,

Ba ke na kuzwa mwa nkonga ya bantu awa, na yina beto—
beto banda kaka. Yinki beno ke tuba?

...lenda salama. ..

321 Mosi, zole, tatu, yiya, tanu, sambanu, sambwadi, nana,
yivwa, kumi. . . Ntangu yayi, beno ke na kuzwa mingi. Ya kele
kulutila yina beto ke bokilaka. Ya kele nyonso ya kulunga. Beno
bikana swi, kaka kisika beno kele. Ata muntu mosi ve. . .beno
ke. . .ba ke sambidila beno, kasi kaka...Beno me mona, beno
vingila kaka tii kuna ba ke bokila numelo ya beno. Na yina, beno
zaba, beto—beto kele ve na bantu mingi ya kutelama awa. Kana
Mfumu lendaka sala kima mosi, beno ke bumba yawu na meso ya
bantu mpe bawu lungaka mona yawu ve, beno me mona. Nzambi
sakumuna beno.

Ntangu yayi beto sambila samu na bamuswale yayi na
ntangu yina ba ke na kukubama.

322 Nzambi ya luzolo, awa kele na bamuswale yina kele awa yina
me katuka na bambevo mpe bantu ya mpasi. Lukwikilu yayi yina
beto vwandaka tubila, Mfumu; mu ke bambuka moyo na Nge
na kutubaka, na kati ya Biblia, na Buku ya Jude, “Kunwana
samu na lukwikilu yina pesamaka mbala mosi na basantu.”
Mpe na nzutu ya basantu bawu bakaka bamuswale, ve samu
ti bawu vwandaka bantu ya mutindu yankaka, kasi samu ti
bawu vwandaka bantu yina vwandaka kwikila. Bawu vwandaka
bantu ya nkadulu mosi na beto. Bawu tubaka, “Elie” vwandaka
mutindu yina mpe yandi “sambilaka mingi ti mvula ke noka ve.”
Mpe, Nzambi, yandi sambilaka mutindu yayi ti samu bantu ke
balula ntima. Nge monisaka yawu na yandi samu na kusambila
samu na bawu, samu na kusambila mutindu yina samu na
kulungisa Ndinga ya Nge. Kukondwa ntembe ti Nge lakisaka
profete vision. Mpe, Mfumu, na nkokila yayi mu ke sambila samu
na bantu yayi na kubeluka. Mu kele ve Elie, ba kotisaka yandi
na Mazulu, kasi Luzingu ya yandi mpe Mpeve ke landila kaka
na kuzinga kuna. Na yina beto ke sambila, Nzambi ya luzolo, ti
Nge ke zitisa bisambu ya bantu ya Nge. Mpe zitisa beto nionso
ntangu yayi mutindu beto ke sambila samu na bamuswale yayi,
ti ntangu ba me tula yawu na zulu ya bambevo ba ke beluka.

323 Beto me bakula, Tata, ti beto kele nsungi ya bantu yina ke na
kufwa. Beto ke na kukwenda. . . kutanaka—kutanaka na Seko.
Yinza me kuma bilawu. Bantu yina ke kufwaka ya bantu; ba ke
zenga na bitini bana-bakento ya bantwenya mpe ba ke lala bawu
na ngolo. Bantu, babakala ke lwata nsuki ya bawu mutindu
bakento, bakento mutindu babakala, bawu ke na kubebisa kaka.
Dikanda ke na kufwa. Yinza ke na kufwa. Bima nionso ke na
kufwa. Dibuundu ke na kufwa.

32¢ O Nzambi, nata Luzingu. Nata Luzingu, O Nzambi, Luzingu
ya lukwikilu. Talisa na bantu yayi, Mfumu. Mu lenda sambila

kaka mpe tentika maboko ya munu na zulu ya bawu. Kasi Nge
kele Yandi yina lenda belusa bawu, mpe Nge kaka lenda belusa
bawu. Mu ke sambila ti Nge ke sala yawu, Tata, na mosi na
mosi. Pesa yawu, na maboko ya munu na zulu ya bawu, mpe
lombaka na ntima ya munu ya muvimba; na Nkumbu ya Yesu
Klisto, belusa bantu yayi. Amen.

325 Ntangu yayi, micro yayi kele moyo, Mpangi-bakala? Ntangu
yayi beno ke kuwa yawu mbote? Muntu nyonso kuwa yawu? Beno
telemisa diboko ya beno. Mbote mingi. Ntangu yayi, na mutindu
nyonso to yankaka, ntima ya munu ke kwenda na bantu yayi
awa, ya kuvwanda awa na kiti yayi—yayi, bambeto ya bambevo
mpe ba-civiere. . .ba “kuzwaka ve kalati ya bisambu.” Beno me
mona? Kasi, beno tala, mpangi-bakala, beno me mona, bantu
yayi kele na bakalati ya bisambu, kasi yina zola tuba ve ti
bawu ke beluka. Ya kele na bantu ya kuvwanda kuna na kati
ya kivinga, mu banza, yina—yina—yina zola kutuba ve ti bawu
ke—bawu ke—bawu ke beluka. Yina—yina ke tuba ve ti—ti bawu
ke vwanda to ke beluka ve. Yina ke tadila lukwikilu ya bawu
nionso na Nzambi. Bantu yikwa zaba ti ya kele kieleka? Kaka
yina, kaka lukwikilu ya bawu na Nzambi. Mbote, ntangu yayi,
bantu yikwa zaba ti ya kele kieleka? Ata mutindu musambidi
beno kele, ata mutindu mbote to mutindu beno kele yimbi, kana
ti lemvo ya Nzambi kubasisa yawu na kati ya ntima ya beno,
beno ke beluka ata fioti ve. Ntangu yayi, bantu yikwa zaba ti
Nzambi me sala yawu, me sala yawu nyonso, bimangu ya nene,
bidimbu mpe mambu ya ngitukulu? Mpe ntangu yayi, beno ke
kwisa na nkokila yayi, ya kutelama na ndonga yayi, ve samu ti
ba soolaka beno na kutelama na nzila yayi na nzila ya Nzambi,
ya kele yawu ve; nge kele kaka na kalati ya bisambu, ya salamaka
kaka na nge. . . [Kisika ya mpamba na bande—Mu.]

326 Nzila ya kulanda kele kaka mutindu muntu ya lukumu
ya munu Mpangi Hierholzer awa, bandaka ministere ya yandi
bamvula mingi me luta. [Kisika ya mpamba na bande—
Mu.]. . .na lukwikilu na Nzambi, na kukwikilaka Nzambi, na
kukwikilaka ti Nzambi belusaka bambevo na nzila ya lukwikilu.
Mpe ya me sobaka ata fioti ve, kasi Nzambi me bwela na kilumbu
yayi ya nsuka, makabu, makabu yina Yandi silaka. Nzambi
salaka yawu...ve samu ti Yandi zolaka, kasi samu ti Yandi
silaka na yawu. Mpe kana Yandi silaka, na yina Yandi fwana
sala yawu; samu ti Yandi fwana zitisa Ndinga ya Yandi.

327 Mpe Yandi silaka beno kima mutindu mosi, ya kele, “Kana
beno lenda kwikila, ti ya ke salama; kana beno lenda kwikila
yawu ve, ya ke salama kaka ve.” Ntangu yayi, mu lenda sala beno
kukwikila ve, to dyaka beno lenda sala beno mosi kukwikila.
Nzambi fwana pesa yawu na beno. Ya kele dikabu ya Nzambi,
na kukwikila. Lukwikilu ya beno ve, lukwikilu ya Nzambi.
Lukwikilu ya beno ya mayele fwana kwikila yawu mbote, kasi
kana lukwikilu ya Nzambi kele na kati ya ntima ya beno. . . Beno

me mona, lukwikilu ya beno ya mayele lenda ndima yawu, beno
sala yawu. Mpe beno landila kaka na kukwikila yawu na ntima
ya beno ya muvimba tii kuna Nzambi ke monisa yawu na beno.
Beno me mona? Beno landila kaka na kukwikila yawu tii Nzambi
ke monisa yawu. Kasi tii kuna Yandi ke monisa yawu. . .

328 Beno ke tuba, “Mpangi Branham, yinki nge ke tuba kuna?”

329 “Yinga, tata!” Nzambi fidisaka profete na Ezéchias mpe
tubaka na yandi, “‘Nge me katuka ve na mbeto yina, MUTINDU
ME TUBA MFUMU. ‘Nge ke kufwa kuna na zulu ya mbeto
yina.”” Ya kieleka?

330 Kasi profete yina balukaka. . .to ntinu yina balulaka kizizi
ya yandi na kibaka, mpe bokaka na masa ya meso ya ndudi,
mpe tubaka, “Mfumu, mu ke na nsatu ya bamvula kumi na
tanu diaka. Mu ke bondila Nge, Mfumu, samu na kuwa munu.”
Ntangu yayi, ntinu vwandaka muntu ya kulutila nene na yinza,
na politiki; kasi, profete vwandaka, na meso ya Nzambi. Yina
vwandaka ntinu ya Nzambi; kasi ya vwandaka profete ya
Nzambi. Na yawu, Nzambi monisaka na profete na kubaka mwa
fyoti. . .kutokisa mwa fyoti. . .[Kisika ya mpamba na bande—
Mu.] Beno zaba, beno me bakula?

331 Ntangu yayi, samu ti beno bakula ntangu yayi, samu ti mu
me longa Masonuku awa, “Mutindu ya vwandaka na bilumbu
ya Sodome, mutindu mosi ya ke vwanda na nkwizulu ya
Mwana ya muntu.” Na bilumbu yina dibuundu me monisama?
Ve! “Na bilumbu yina Mwana ya muntu ke monisama.” Yinki
me monisama? Ya me zabana! Ya Kkieleka? Ya me monisamal!
Kilumbu yina Mwana ya muntu ke monisama, ya ke vwanda
kilumbu mutindu Sodome na Gomorrhe. Ya kele kieleka?

332 Ntangu yayi, beno tala yina salamaka. Bawu vwandaka na
minati-nsangu zole ya mfunu, kuna na Sodome mpe Gomorrhe,
samu ti kuna vwandaka na nkonga ya Miklisto ya tiya ve madidi
ve kuna. Ya kele kieleka? Mpe bawu vwandaka na minati-nsangu
zole ya mfunu (ntangu yayi beno kuwa mbote) kuna na Sodome
na Gomorrhe, na kulongaka. Kasi mosi ya bawu yina telamaka
awa na kimvuka ya Abraham. Ya kele kieleka?

333 Ntangu yayi beno tala! Ata mbala mosi ve, na disolo nyonso
ya dibuundu, beto me kuzwaka ntete ve munati-nsangu ya yinza
ya muvimba samu na dibuundu yina nkumbu ya yandi sukaka
na h-a-m, tii na ntangu yayi: G-r-a-h-a-m, yina kele na bisono
sambanu, G-r-a-h-a-m. Kasi ba me sonika nkumbu ya Abraham:
A-b-r-a-h-a-m, bisono sambwadi. Beno me mona? Na yawu
dibuundu ya yinza ya muvimba, na kuvwandaka mukanda ya
muntu, na sambanu, organisation yina muntu me sala, kasi me
kuzwa munati-nsangu ya bawu. Bawu kuzwaka Sankey, Moody,
Finney, Knox, Calvin, nionso, kasi ata fioti ve “h-a-m.” Ya
kele kieleka? Kasi bawu kele na yawu, mpe yandi kele munati-
nsangu, yina Nzambi tindaka, mpe yandi me bweta bibaka

yina na ngolo nionso, “Basika awa! Beno balula ntima to beno
kufwa!”

33¢ Kasi beno bambuka moyo, Basolami, bayina ba soolaka na
ntwala, ngwisani yina ba soolaka na ntwala, Abraham mpe
kimvuka ya yandi, bakaka Munati-nsangu, mpe. Uh-huh. Beno
tala mbote yina Yandi salaka. Yandi pesaka bawu kidimbu ti
ntangu vwandaka pene-pene ya tiya na kubwa. Ntangu yayi, ya
kele tiya ntangu yayi beto ke na kuvingila, tiya ya atomique,
nganzi ya Nzambi.

335 Ntangu yayi, Munati-nsangu yina salaka kima mosi. Yandi
zonzaka na yina me tala kento yina Yandi balulaka mukongo
ya Yandi, mpe tubaka na yandi—mpe tubaka na yandi ti yandi
vwandaka tula ntembe na yina Yandi vwandaka tuba, tubaka
na yandi mambu ya yandi mpe yina zolaka salama. Ya kieleka?
Yandi tubaka ti Mwana ya muntu ke monisama Yandi mosi na
mutindu mosi na kilumbu yina? Mbote, beno ke kwikila ti ya
kele Kieleka?

Mbote, awa kele ya kutelama kento,. . .

336 Mpe na kuvukana ya Dibuundu, Kento ya makwela na
Klisto, Munati-nsangu yina kele awa ntangu yayi, yina kele Yesu
Klisto, mutindu mosi mazono, bubu yayi, mpe kukonda nsuka.

337 Ntangu yayi, Yandi ke zonza kaka na nzila ya baprofete ya
Yandi. Biblia me tuba mutindu yina! “Yandi ke salaka ata fioti ve
kima mosi kasi ntete Yandi ke sala yawu kuzabana na baprofete
ya Yandi,” Amos 3:7. Yandi ke salaka yawu ntangu nionso. Yandi
ke sobaka ata fioti ve kifwani ya Yandi. Beno me mona? Mpe
profete lenda tuba kaka, kana yandi kele kieleka, yina Nzambi
me tuba na yandi. Ya kele kieleka? Ya kele kieleka.

338 Ntangu yayi, beno ke kwikila ti Yandi lendaka tuba na munu
yina kele dyambu na kento yayi ntete mu tala yandi? Nge ke
kwikila yawu? Samu na yinki, yandi ke na kimbevo ya cancer. Ya
kieleka. Ya ke na zulu ya dibele ya yandi. Yandi kele na mwana-
bakala, na mabanza ya yandi, yandi ke na kimbevo ya yintu, na
kidi-kidi, mpe minianga. Ya kele kieleka. Beno ke kwikila yawu?
Mpe ya kele kieleka, mutindu yina ve? Beno ke kwikila ntangu
yayi ti lukwikilu ya beno, na kutubaka yawu, me kangama, ti
beno me kuzwa yawu, beno ke kuzwa yawu? Na yina kwenda,
mpe Mfumu Yesu ke belusa nge. Beno me mona? Yinga. Beno me
mona? Nge ke kwikila? Na ntima ya nge ya muvimba?

339 Ntangu yayi, nge ke kwikila, kukondwa kutala kento yayi,
Mfumu Yesu lenda tuba na munu yina kele mpasi ya yandi?
Bantu yikwa ke kwikila yawu? Ntangu yayi, beno zaba...
mpe mu me kuzwaka ata fioti ve...Mu. . .kima mosi kaka, mu
monaka kaka jupe. Mu zaba ve, mu lendaka tuba ve kana ya
vwandaka bakala to kento; kasi kaka ya kutelama kuna. Mu zola
ti yandi kwikila. Nge ke kwikila, mama? Awa, mbevo, nge ke
kwikila? Telemisa diboko ya nge kana nge ke kwikila. Kana nge

ke kwikila na ntima ya nge ya muvimba, nge lenda kuzwa bébé
yina nge me lomba na Nzambi. Beno me mona? Beno me mona?
Beno ke kwikila? Beno kele na lukwikilu na Nzambi? Ntangu
yayi, yina ke belusa ve, yina me talisama kaka. Ya kele bisalu
yina ke talisa lukwikilu ya Mvwandulu ya Nzambi, Ndinga ya
Yandi me monisama.

340 Kento yayi ke zola kima ya nene, mpe. Yina kele bébé
ve, kasi yandi ke zola Mbotika ya Mpeve-Santu. Mu ke tuba
na beno yinki ke sala: Kana beno zola kuyambula makaya
yina, Nzambi ke pesa beno Mbotika ya Mpeve-Santu. Kwenda,
kwikila Yawu, beno me mona. Nge ke kwikila? Vwanda na
lukwikilu na Nzambi?

341 Muntu yayi me telama awa, kele muntu yina mu me monaka
ntete ve na luzingu ya munu. Mu zaba yandi ve, kasi yandi ke na
kimbevo na ntulu ya yandi. Yandi kubwaka yina salaka yawu,
ntama mingi ve. Yandi kele ya awa ve, yandi me katuka na
Arkansas. Yandi kele mulongi. Kwenda na yinzo, longa Nsangu
ya mbote. Beno me mona? Beno me mona? Beno me mona? Mu
me monaka ntete ve muntu yayi na kizizi ya yandi.

342 Ya kele na kento mosi ya kutelama awa, mu zaba ve kento
yayi, mu me monaka yandi ata fioti ve na luzingu ya munu.
Nzambi zaba yandi.

343 Kana Yandi lenda monisa yina kele mpasi ya yandi, to kima
mosi samu na yawu, beno ke kwikila? Beno nionso? Yayi kele
kaka kisalu ke talisa lukwikilu yina mu fwana longa yina mu me
tuba na beno, na nkokila yayi. Ya kele yina Nzambi monisaka,
mpe yayi kele bisalu ke lakisa Yawu. Ntangu yayi, beno fwana
vwanda na lukwikilu samu na kubeluka.

344 Kento yayi awa, mu banza ve—mu banza ve ti mu zaba yandi.
Yinga, mu zaba yandi ve kasi mu zaba muntu yandi zaba, samu
ti mu ke mona yandi ya kutelama awa na ntwala ya munu. Yandi
ke na kimbevo ya yintu. Ya kieleka ve, mama? Nge ke kwikila
ti Nzambi ke belusa nge? Mpangi-kento ya Pearry Green. Ya
kieleka. Mu me monaka yandi ata fioti ve na luzingu ya munu.
Ya kieleka. Mu me mona Pearry Green me telama kuna, ke na
kutalaka munu, na kusalaka mutindu yayi. Beno kwisa kaka,
beno me mona. Ya kieleka. Mu zaba ve kisika Pearry Green. Beno
ke kwikila? Yinki mutindu beno ke kwikila? Kana beno lenda
kwikila, nyonso lenda salama. Kana beno lenda kwikila ve, kima
mosi ve lenda salama.

345 Mama yayi ya leke na bansuki ya mpembe, yina me vwanda
kuna ke tala munu, kaka awa, nge ke kwikila Nzambi? Nge ke
kwikila ti Nzambi lenda monisa na munu yina nge ke banza
kuna? Tumeur kele na dibele yango. Nge ke kwikila ti Nzambi
lenda katula yawu samu na nge? Yinga. Vwanda na lukwikilu
mpe kwikila. Ntangu yayi, yinki yandi simbaka?

346 Kento yina simbaka nsongi ya lele ya Yandi, Biblia me
tuba. . .Beno yina zola kuzwa Biblia, Yandi tubaka, “Yandi kele
Nganga-Nzambi ya Ntete yina lenda simbama na bansatu ya
bimbevo ya beto.” Ya kele kieleka ve? Yandi kele Nganga-Nzambi
yango ya Ntete mpe Yandi kele ya kutelama kaka awa; bantu
yango ke na kusimbaka Yandi.

347 Ya kele na mwa, kento mosi ya fioti, yina me telemisa diboko
ya yandi, yina kele ya kuvwanda kaka awa. Mu me monaka yandi
ata fioti ve na luzingu ya munu, kasi yandi simbaka Kima mosi.
Beno tala yina ya vwandaka. Yandi ke sambila Nzambi. Yandi
kele na mpasi na ntulu ya yandi, yandi kele diaka na mpasi ya
estomac. Nzambi belusaka nge, kana nge ke kwikila Yawu. Nge
fwana kwikila. “Nyonso lenda salama na bayina ke kwikila.”

348 Ya kele na muntu mosi ya kuvwanda kuna na manima, yina
ke tala lweka yayi (pene ya ndonga ya zole, yina ke kwisa nzila
yayi), nge ke na kimbevo ya asthme. Nge ke kwikila ti Nzambi
ke belusa nge, tata? Kana beno ke kwikila Yawu, Nzambi ke
belusa beno. Beno lenda kuzwa yina beno ke lomba, kana beno
ke kwikila Yawu.

349 Ya kele na kento mosi ya kuvwanda kaka awa, yina ke na
kutalaka munu, awa, na bansuki ya mpembe. Kana beno ke
kwikila na ntima ya beno ya muvimba. . .Beno ke kwikila Yawu?
Mbote mingi, kimbevo yina ya vésicule biliaire ke bika nge kuna,
kana nge kwikila Yawu.

350 Yinki nge ke banza samu na Yawu, ya kulala awa na mbeto
ya bambevo? Nge ke kwikila ti Nzambi lenda belusa nge? Kana
Nzambi ke tuba na munu mpasi ya nge, nge ke kwikila Yandi?
Kana nge ke kwikila, cancer yina ke bika nge mpe nge ke beluka.
Samu na yinki beno ke telema ve, mpe beno ke baka mbeto
ya beno, mpe beno ke vutuka na yinzo? Beno ke kwikila? Beno
nionso ke kwikila? Mbote, ntangu yayi, wapi mutindu samu na
ntangu yayi? Nzambi me tula lukwikilu yina na kati ya ntima
ya beno? Muntu nionso na kati awa, beno telemisa diboko ya
beno. Kana Nzambi me tula lukwikilu yina na kati ya ntima
ya beno, beto tentika maboko ya beno na zulu ya mosi na
yankaka, kaka na lweka awa. Beno tentika maboko ya beno na
zulu. . .Kaka ntangu yayi, na nswalu, na yina Mpeve-Santu ke
na kutambulaka, beno tula maboko ya beno na zulu ya mosi
na yankaka. Bakala yayi me telema, ke tambula na ndonga, ke
sambila samu na bantu yankaka.

351 Beto telama mpe beto pesa lukumu na Nzambi, beto nionso.
Ya kele ve na nsatu ya kukwenda ntama. Talisa Yesu Klisto
mutindu mosi mazono, bubu yayi, mpe kukonda nsuka. Beno,
bampasi ya beno, nionso yina ya kele, kana beno ke kwikila
Yandi, beno telema, na ntangu yayi, mpe beno kwikila.

352 Nzambi ya Ngolo nyonso, Nzambi ya Abraham, Nzambi ya
Isaac, Nzambi ya Jacob, fidisa ngolo ya Nge mpe belusa kimvuka

yayi ya bantu na ntangu yayi, na Nkumbu ya Yesu Klisto. Amen.
Nkembo vwanda na Nzambi! Nzambi sakumuna beno. €\

